
1. Aallaqqaasiut aamma suleriuseq 
 

1.1. Najoqqutassap siunertaa  
Najoqqutassaq una atorlugu, Kalaallit Nunaata kitaani Nunamik allanngutsaa-

liukkamik pilersitsinissaq pillugu nalunaarummut siunnersuut pillugu tusarniaa-

nermi akissutini, nalunaarutip inaarutaasumik akuersissutigineqarnissaa sioqqul-

lugu, akerliliinerit oqaaseqaatillu pillugit ammasuunissap, paasiuminartuunissap 

aamma uppernassuseqarnissap qulakkeerneqarnissaat Pinngortitamut Avatangii-

sinullu Naalakkersuisoqarfiup siunertaraa. 

 

1.2. Nalunaarutip imarisaa 
Kalaallit Nunaanni uumassusillit assigiinngisitaarnerisa illersorneqarnissaat 

pillugu Nunap allanngutsaaliukkap siunertaa nalunaarummi (§-ini 1-2-mi) 

nassuiarneqarpoq. Nalunaarut taamaalilluni Kalaallit Nunaanni uumassusillit 

assigiinngisitaarnerannut periusissiami 2030-mi aamma uumassusillit assigiin-

ngisitaarnerannut nunani tamalaani isumaqatigiissummi anguniakkat aalajanger-

sarneqartut naammassinissaannut iluaqutaasussaavoq. Tamatuma peqatigisaanik 

sumiiffiup tassanilu pisuussutit ileqquusumik atorneqaannarnissaat takornariar-

titsisarnerullu ineriartornissaata tapersiiffiginissaanut suli periarfissaqarnissaq 

qulakkeerneqassaaq. 

 

Sumiiffimmik taassumalu pissarititaanik innuttaasut atuisinnaanerat qulakkeer-

neqassaaq, taamaalilluni sumiiffimmiissinnaanerat aamma inatsimmi atuutereer-

sumi (§-it 3 aamma 5) malillugu piniarnissaq, aalisarnissaq, nuniannissaq il.il. 

suli periarfissaassallutik. Nalunaarut aatsitassarsiorluni piiaanermut atasumik 

sulianut atuutinngilaq, matumani misissueqqaarnerit, misissuinerit aamma 

pisuussutinik uumaatsunik atuinerit kiisalu aatsitassarsiornerit (§ 3) 

ilanngullugit. § 4 nassuiaatinut tunngasuuvoq.  

 

Sumiiffiit ilaannut minnerusunut piffissamilu killilikkami ingerlanneqarsinnaasut 

pillugit killilersuinissamut siunnersuutinik nalunaarut imaqarpoq. Sumiiffik 

pillugu tunuliaqutaasussatut nalunaarusiami ersersinneqarpoq, piffissani taakku-

nani (§ 6) uumasoqatigiit/sumiiffiit pineqartut immikkut ittumik innarlerneqar-

sinnaasut. Taanna qasigissat piaqqisarfiinut meqquertarfiinullu, Kalaallit Nunaa-

ta nerlerisa upernaakkut aqqusaartarnerannut, qeerlutuut imarmiut isasarfiinut 

kiisalu tuttut piaqqiorfiinut atuuppoq.   

 

Nalunaarutip nunamik aamma masarloqarfinnik (§ 15) allannguisinnaaneq killi-

liiffigaa, kisianni inuiaqatigiinnut pingaaruteqartunik attaveqaasersuutit mininne-

qarsinnaapput, assersuutigalugu erngup nukinganik nukissiorfiit innaallagissa-

mullu aqqusersuinerit (§-it 16-19).  Nunalerinermik ingerlataqarnissaq (§11), 

naasunik nungutaaqqajaasunik katersinissaq kiisalu nunap allanngutsaaliukkap 

avataani niuernermut atugassanik naasunik katersinissaq (§7-10) 

inerteqqutaapput. Tupertornermi innermillu ikumatitsinermi mianersuussiso-

qassaaq (§12-14) aamma inuit inuussutissarsiortullu attaveqaasersuutinik 

pilersitsinissaannut akuersissut piumasaqaataavoq (§-it 16-19). 

Nalunaarummi inuussutissarsiutigalugu takornariartitsineq tammajuitsussarsior-

lunilu piniartitsineq suli akuerisaapput, taamaalilluni sumiiffik najukkami 

aningaasarsiornerup assigiinngisitaaneranut tapertaasinnaalluni. Tamatuma 

saniatigut nunamik allanngutsaaliukkamik takoqqusaaruteqarneq atorlugu 

sumiiffinni aalajangersimasuni takornariartitsisarnermik siuarsaanissamut siun-

nersuutip kommunit periarfissippai. Nunap immikkoortunut agguataarnerata, 

takornariartitsineq pillugu inatsisip aalajangersagai naapertorlugit atuutilersinne-

qarsinnaasup, kommunit saniatigut periarfissippai sumiiffiit qangaaniilli ileqqu-

nik atuiffiunissaannik salliutitsinissamut aamma najukkami kissaataasut naaper-

torlugit takornariartitsinermik ineriartortitsisoqarnissaanut. 

 

Aalajangersakkat allat aqutsinissamut pilersaarummik suliaqarnissamut (§20), 

nakkutilliinermut misissuinernilu iliuusissanut (§21), immikkut ittumik akuersis-

suteqartarnermut pineqaatissiisarnermullu aalajangersakkannut (§22-23) kiisalu 

atuutilersitsinermut (§24) tunngassuteqarput. 

 

Kalaallit Nunaata kitaani nunamik allanngutsaaliukkamik pilersitsinermi, periar-

fissat unammilligassallu kinguneqaatissaannik misissueqqissaarnermik Pinngor-

titamut Avatangiisinullu Naalakkersuisoqarfik suliaqarnikuuvoq. Avatangiisinut, 

inuiaqatigiinnut, kulturimut, aningaasaqarnermut inatsisinullu tunngassutilinnut 

kinguneqaatit, kommunit marluusut naalakkersuisoqarfiillu pingaarutillit taper-

siissutaat atorlugit aallarniutaasumik nalilersuisoqarnikuuvoq, tamanut tusarniaa-

nermi pitsaassusiliinissaq siunertaralugu.   Kinguneqaatissanik misissueqqissaar-

nerup inaarutaasup, tusarniaanermi akissutinit tiguneqartunit oqaaseqaatit ilan-

ngutissavai. 

 

1.3. Nalunaarummut aamma kinguneqaatissanik misissueqqis-

saarnermut missingiusianik tamanut tusarniaanerup ingerlanera 
2022-mi aamma 2023-mi kommunini marluusuni arfineq-marloriarluni 

innuttaasunik ataatsimiisitsinernik, suliniutip pisortatigoortumik aqutsisoqati-

giivini 2024-mi pilersinneqartumi sulinermik, 2024-mi ilisimasanik amerla-

suunik katersinermik aamma nalunaarusiamik tunuliaqutaasussamik suliaqar-

nermik ilaqartumik siusinnerusukkut sulinerup inernerivai nalunaarut aamma 

kinguneqaatissanik misissueqqissaarneq, matumunnga ilaapput kommunini 

marluusuni innuttaasut ilisimasaat, timmissanik kisitsineq 2025-mi ingerlanne-

qartoq kiisalu aalajangiinissamut saqqummiussissutinik suliffeqarfinni tusar-

niaanerit arlaqartut aamma suliniummut nassuiaatit 2021-mili Namminersorlutik 

Oqartussanit ingerlanneqarnikuusut.  

 

Kingusinnerusukkut 2025-mi kommunit marluusut illoqarfittaanni nunaqarfittaa-

nilu innuttaasunik ataatsimiisitsinerit allat arfinillit, Pinngortitamut Avatangiisi-

nullu Naalakkersuisoqarfiup, Kommune Qeqertalik aamma Qeqqata Kommunia 

suleqatigalugit ingerlassimavai. Innuttaasunik ataatsimiisitsinerni siusinneru-

sukkut ilisimasanik katersineq eqqartorneqarpoq, siunertaavorlu ilisimasat 

tunngavissiisussat amerlanerulersinnissaat, assigiinngiiaarnissaat uppernarsaaffi-

ginissaallu kiisalu Kalaallit Nunaata kitaani nuna allanngutsaaliugaq pillugu 

nalunaarummut siunnersuummik saqqummiussinissaq, siusinnerusukkut ilisima-

sanik katersinerup inerniliunnikuusaa. Qeerlutuut najortagaanni imaatigut 

angallannerup arriillisinnissaa pillugu siun-nersuut isumannaallisaaneq 

eqqarsaatigalugu ajornartorsiutitaqarsinnaasoq innuttaasunik ataatsimiititsinerni 

Pinngortitamut Avatangiisinullu Naalakkersui-soqarfimmut 

maluginiaqquneqarnikuuvoq, tassami sumiiffiit taakkua sarfartarne-rat 

unammillernarsinnaasarmat.  Imaatigut angallannerup arriillisinnissaa taman-na 

tunngavigalugu ima allanngortinneqarpoq, sumiiffiit pineqartut sineriaanni 200 

m iluini taamaallaat atuutilersinneqarluni, taakkunani uumasut mioqquisut 

isasullu pingaarnertut najortagaattut naatsorsuutigineqartuni. Tamatuma saniati-

gut imaatigut angallannerup arriillisinneqartarnissaa sumiiffinni sarfaqarfiusuni 

peerneqarpoq.  Tamatuma saniatigut sumiiffik C2 qeerlutuut imarmiut isasut 

najortagaat. Pinngortitaleriffiup 2025-mi aasaanerani ingerlataa timmissanik 

kisitsineq tunngavigalugu annertunerulersinneqarpoq. 

 

Tusarniaanermi atorneqartut Naalakkersuisut tusarniaanermut nittartagaanni 

saqqummiunneqarnikuupput: 

• Saqqummiunneqarfia: 17-12-2025 15:35 

• Tusarniaanermut killiliussaq: 03-03-2026 16:00 

 

Tusarniaanermi atorneqartut tamanut saqqummiussinermut atatillugu illuatunge-

risanut 27-nut toqqaannartumik nassiunneqarnikuupput (kinguliiniittut takukkit), 

soqutigisalinnut pingaarutilinnut allanut ingerlateqqinneqarnissaannik kaammat-

tuinermik ilaqartumik. Tamatuma saniatigut tusarniaanerup ilisimaneqarnera, 

Pinngortitamut Avatangiisinullu Naalakkersuisoqarfiup inuit attaveqartarfiini 

'Pinngortitap paarsisui"-nut kontua aqqutigalugu Pinngortitamut Avatangiisinullu 

Naalakkersuisoqarfiup siammartersimavaa. Sapaatit akunnerisa marluk ingerla-

neranni tamanna tulliuttutut inerneqarsimavoq: 

• Isiginnaarneqarnerisa amerlassusiat katillugu: 263.000-it 

• Isiginnaarsimasut: 32.330-it 

• Siammartitikkamut qisuariaatit: 1.034-it  

• Tusarniaanermut nittartakkap isiginnaarneqarnerat: 954-it 

 

Atortut taakku kommunit aamma pissarsiarisinnaasimavaat taamaalillutillu 

najukkani eqqartuiffinni pisariaqartuni atornissaannut periarfissaqarsimallutik.  

 

Taakku saniatigut sunniiniartartut Kim Jakobsen (KimOJax, rappertartut, 

aliikkusersuisartut il.il.) aamma Uiloq Slettemark (2026-mi Olympiami ooqat-

taasartartoq) nuna allanngutsaaliugaq pillugu ilanngutassiorsimapput tusarniaa-

nermullu atatillugu inuit isummaminnik saqqummiussisarnissaannik kajumis-

saarsimallugit. 

 

1.4. Tusarniaaffigineqartut 
Tusarniaanermi allakkat Pinngortitamut Avatangiisinullu Naalakkersuisoqarfiup 

soqutigisaqaqatigiinnut 27-nut tulliuttunut nassiussimavai illuatungerisanut 

pisariaqartunut allanut ingerlateqqinneqarnissaannik innersuussinermik ilaqartut:  

Kommunit 

Kommune Qeqertalik, Qeqqata Kommunia, Kommuneqarfik Sermersooq aamma 

Kommune Kujalleq 

 

Naalakkersuisoqarfiit 

Inuussutissarsiornermut, Aatsitassanut, Nukissiutinut, Inatsisit Atuutsinneqarne-

rannut Naligiissitaanermullu Naalakkersuisoqarfik,  Aalisarnermut, Piniarner-

mut, Nunalerinermut Imminullu Pilersornermut Naalakkersuisoqarfik, Ilinniar-

titaanermut, Kultureqarnermut, Timersornermut Ilageeqarnermullu Naalakker-

suisoqarfik, Isumaginninnermut, Suliffeqarnermut Nunamullu Namminermut 

Naalakkersuisoqarfik, Nunanut Allanut Ilisimatusarnermullu Naalakkersuiso-

qarfik, Peqqissutsimut inunnullu Innarluutilinnut Naalakkersuisoqarfik, 

Ineqarnermut, Attaveqaasersuutinut Isorliunerusunullu Naalakkersuisoqarfik, 

Aningaasaqarnermut Akileraartarnermullu Naalakkersuisoqarfik, Naalakker-

suisut Siulittaasuata Naalakkersuisoqarfia. 

 

Ilisimatuussutsikkut suliffeqarfiit 

Pinngortitaleriffik, Nunatta Katersugaasivia Allagaateqarfialu aamma Arctic 

Hub. 

 

Suliniaqatigiiffiit naalakkersuinermut attuumassuteqanngitsut  

KNAPK, ICC Grønland, Ocean North Kalallit Nunaat, WWF Grønland, AECO 

aamma Wild Nature Foundation. 

 

Allat 

EU Kommissionip Kalaallit Nunaanni sinniisoqarfia, Arctic Circle Business, 

Qeqertalik Business Council aamma Visit Greenland. Tusarniaanermi atortut 

taamatuttaaq Kalaallit Nunaanni Politiinut, Rigspolitiinut aamma Issittumi 

Sakkutooqarfimmut nassiunneqarsimapput. 

 

Tusarniaanermut piffissaliussap naanerani, tusarniaanermut akissutit 15-it 

Pinngortitamut Avatangiisinullu Naalakkersuisoqarfiup tigunikuuai (taakku 

kapitali 2-mut aamma 3-mut ilanngunneqarnikuupput). 

 

 

2. Tusarniaanermi akissutit pingaarnersiorlugit 

eqikkarneqarneri 
Tamanut tusarniaanermut atatillugu tusarniaanermut akissutit 15-it naalakkersui-

soqarfiup tigunikuuai (takuuk ilanngussaq 1). Ataatsimut isigalugu nunamik 

allanngutsaaliukkamik pilersitsinissamut tapersersuisoqartoq akissutit takussu-

serpaat. Tamatuma ilutigisaanik tusarniaanermut akissutit ernumassutinik aamma 

saqqummiussipput, nalunaarutillu aalajangersagartaanni erseqqissaanerit 

iluarsiissutillu amerlanerunissaat kiisalu kinguneqaatissanik misissueqqissaarneq 

pillugu kissaateqartoqarluni.  

 

 



6 
 

Kommunit tusarniaanermut akissuteqataat assigiinngissuterujussuarnik takussu-

tissiipput. Qeqqata Kommuniata siunnersuut oqaaseqaatitaqanngitsumik akuer-

sissutigaa, taamaannerani Kommune Qeqertaliup kommunimi imminermi isuma-

qatigiinngissuteqartoqartoq kiisalu najukkami nammineq aalajangiisinnaassuseq, 

tusarniaanerup ingerlanerata naammaginassusia kiisalu qangaaniilli ileqqut 

malillugit inuussutissarsiornermut sunniutissat pillugit ernumassutit saqqum-

miuppai. Ingerlatsinermi kommunip atuuffia nukittunerusariaqartoq innuttaasullu 

akuutinneqarnerusariaqartut Kommune Qeqertaliup kissaatigaa.  

 

Aalisarnermik piniarnermillu ingerlataqartut tikkuarpaat, ilaatigut sumiiffik 

najukkami aalisartunut piniartunullu pingaaruteqartuusoq matumani immikkoor-

tup ilaa A2 sapernunermi umiarsualivittut aamma atuuttartoq ilanngullugu. 

Ingerlataqartut taamatuttaaq tikkuarpaat, sunngiffimmi aallaaniartartut akuutin-

nissaat pingaartuusoq. 

 

Pinngortitaleriffiup innersuussutigaa, immikkoortup ilaani C-mi imaatigut 

angallanneq uumasut eqqarsaatigalugit tunaartaqarnerusumik maleruagassiorfigi-

neqassasoq kiisalu siunissami kingusinnerusukkut immikkoortortat ilaasa kille-

qarfiligaanerisa naleqqussarnissaat periarfissaasariaqartoq kiisalu nunap assingi-

nik atortut pitsaanerulersinneqartariaqartut. 

  

Suliniaqatigiiffiit naalakkersuinermut attuumassuteqanngitsut (ilaatigut Oceans 

North aamma ICC) oqaatsinik erseqqissaasoqarlunilu ilassuteqartoqassasoq 

siunnersuutigaat, matumani 'ileqquusumik atuineq'-rup isumaa kiisalu §-inut 6-

11 aamma § 23-mut iluarsiissuteqarnissat ilanngullugit. Siunnersuutit taakku 

ilarpassui siunnersuummut ilanngunneqarput. AECO-p nunamik allanngutsaa-

liukkamik pilersitsinissaq taperserpaa ilisimasassarsiuutigalunilu umiarsuanik 

takornariartitsisarnernut pitsaanngitsunik kinguneqaateqassasoq naliliilluni.  

 

Kalaallit Nunaanni Politiit erseqqissarpaat, takornariaqarnerulerneq SAR-imik 

upalungaarsimanerup patajaannerulersinnissaanik pisariaqartitsinermik kingu-

neqarsinnaasoq.  Tamanna inatsisit allat aamma kinguneqaatissanik misissueq-

qissaarneq aqqutigalugit iliuuseqarfigineqarpoq. Issittumi Sakkutooqarfiup 

tikkuarpaa, sumiiffimmi sakkutuut amerlanerulernerat Kangerlussuullu eqqaani 

sakkutuut ingerlassaat, ataqatigiissaarinissamik pisariaqartitsissasut.  

 

Ataatsimut isigalugu immikkoortut ilaat pillugit aalajangersakkat, naasunik 

katersinerup, tupertortarnerup, attaveqaasersuusersuinerup, kinguneqaatissiisar-

nerup aamma nunap assinganik ilanngussisarnerup iluarsiiffiginissaannik tusar-

niaanermut akissutit kinguneqarsimasut, taamaanneranilu nunap allanngutsaa-

liukkap pingaarnertut anguniagai suli amerlasuunit tapersersorneqartut. 

 

Tusarniaanermut akissutinik sukumiisumik saqqummiussineq tulliuttuniippoq, 

matumanilu tusarniaanermut akissutit naalisagaanngitsut Naalakkersuisut tusar-

niaanermut nittartagaanni nassaarineqarsinnaapput. 

3. Tusarniaanermi akissutinik suliaqarneq 
 

3.1. Paragrafikkuutaarlugit tusarniaanermut akissutinik saqqum-

miussineq 
Immikkoortumi uani tusarniaanermit akissutit tiguneqarnikut suliarineqarput, 

immikkoortumik iluitsumik issuaanertaqartumik imaluunniit  isummanik 

naalisaanikkaartumik. Tusarniaanermut akissutit imaluunniit tusarniaanermut 

akissutit ilamerngi, nuna allanngutsaaliugaq aamma aalajangersakkanut siun-

nersuutigineqartut pillugit pitsaasut, uani ilanngunneqanngillat kisianni Naalak-

kersuisut tusarniaanermut nittartagaanni takuneqarsinnaapput. Tusarniaanermut 

akissutiniittunut oqaaseqatigiinnut ataasiakkaanut immikkut ersersinniakkanut 

tamanut Pinngortitamut Avatangiisinullu Naalakkersuisoqarfik oqaaseqaateqas-

saaq, tamannalu nalunaarummut missingiusiami qanoq saqqummiunneqassaner-

soq imaluunniit inaarutaasumik kinguneqaatinik nalilersuinermi saqqummiunne-

qassanersoq allaaserineqassalluni.   

 

Takusassiaq 1 – tusarniaanermut akissutinut oqaaseqaatit 
Tusarniaanermut akissutit, Pinngortitamut Avatangiisinullu Naalakkersuisoqar-

fiup oqaaseqaatai nalunaarummullu allannguutit, ilanngussat imaluunniit kingu-

neqaatinik nalilersuineq.  

 

Takusassiami §-it normui atorneqarput, tusarniaanermut atortuni allassimasutuut. 

Pisariaqaraangat normu nutaaq, takusassiap 1-ip kingorna allanneqartassaaq. 

 
Oqaaseqaatit tusarniaanermut 

akissutineersut, nalunaarutip 

paragrafiinut attuumassuteqarput 

 

Tusarniaanermut akissutinut 

Pinngortitamut 

Avatangiisinullu 

Naalakkersuisoqarfiup 

oqaaseqaatai 

Nalunaarutip 

allannguutai imaluunniit 

kinguneqaatinik 

misissueqqissaarneq 

Kapitali 1, §-it 1-4 

 

ICC Kalaallit Nunaat 

oqaaseqaateqarpoq imatut: 

”Siunnersuutip § 3-rtaa pillugu 

ersarissaanissaq 

pisariaqartinneqarpoq 

“Pinngortitamik illersuinermut 

maleruagassat, killilersuinerusumik 

piumasaqaatinik imaqartut, 

nalunaarummi matumani 

maleruagassanit salliupput.” 

Pinngortitap illersorneqarnissaa 

pillugu maleruagassat, nunap 

inoqqaavisa pisinnaatitaaffiinit 

salliusut, una taama 

paasineqassava?” 

Nalunaarut taassumalu 

maleruagassartai uani 

innersuunneqartut, pinngortitap 

illersorneqarnissaanut 

piumasaqaatinut tunngapput, 

nunap inoqqaavisalu 

pisinnaatitaaffiinut 

attuumassuteqarnatik. 

Oqaaseqatigiit aaqqissugaanerat 

taamaalilluni taamaallaat 

innersuussivoq, allanik 

”pinngortitamik illersuinermut 

maleruagassanik , … [piusunik] 

nalunaarummi matumani 

maleruagassanit salliusunit” 

peqartoq. Oqaaseqatigiit 

aaqqissugaanerat, Kalaallit 

Nunaata kitaani Nuna 

allanngutsaaliugaq pillugu 

nalunaarut aalajangersakkanik, 

Nunami eqqissisimatitami 

pinngortitap illersorneqarneranut 

tunngasunik, tamanik 

erseqqissaassutitut atorneqarput. 

Inatsisini allani aalajangersakkat 

arlallit pinngortitap 

illersorneqarneranik 

aamma/imaluunniit 

atorneqarneranik 

assigiinngitsunik 

maleruagassartaqareerput 

ilaatigut, Kalaallit Nunaanni 

masarsoqarfiit nunanit 

tamalaanit toqqarneqartut 

illersorneqarnissaat aamma 

timmissat imarmiut ilaasa 

illersorneqarnissaat pillugu 

Namminersorlutik Oqartussat 

nalunaarutaat (Ramsar pillugu 

nalunaarut), Kalaallit Nunaata 

ilaani aalajangersimasuni 

angalasinnaatitaanermut 

tamaanilu angallanneq aamma 

piumasaqaatit pillugit Inatsisinut 

ministereqarfiup nalunaarutaa 

(angalanermut nalunaarut), 

uumasoqatigiiaat 

ingerlatsivigineri pillugit 

nalunaarutit arlallit kiisalu 

kulturikkut eriagisassanik 

illersuinermut attuumassutillit 

inatsisit nalunaarutillu.  

Kalaallit Nunaanni Politiit 

siunnersuutigaat, § 3-mut 

aalajangersagaq, Kalaallit Nunaata 

ilaani aalajangersimasuni 

angalasinnaatitaanermut tamaanilu 

angallanneq aamma piumasaqaatit 

pillugit Inatsisinut ministereqarfiup 

nalunaarutaanut (angalanermut 

nalunaarut-mut) tunngatillugu 

aalajangersaasuusoq 

ilanngunneqassasoq.  

Tamanna pillugu kiisalu 

Nunamut eqqissisimatitanut 

maleruagassat atuuttut allat, 

inatsisit allat naapertorlugit 

atuutilersinneqarnikuusut pillugit 

paasissutissiinissaq pisariaqartoq 

naalakkersuisoqarfiup 

isumaqatigaa. Taamaammat 

tamanna paasissutissiissutini 

atortussanilu 

siammarterneqartuni, nunamut 

allanngutsaaliukkamut atatillugu 

suliarineqartunut 

ilanngunneqassaaq. 

Kalaallit Nunaata kitaani Nuna 

allanngutsaaliugaq pillugu 

Namminersorlutik Oqartussat 

nalunaarutaat, nunap 

immikkoortuani sumiiffimmit 

Angalanermut 

nalunaarummut tunngasoq 

immikkoortoq, inatsit 

pillugu kapitalini 3-mi 

kinguneqaatinik 

misissueqqissaarneq 

ilanngunneqarumaarpoq. 

aamma ingerlanneqarsinnaasut 

ilaannit sumiiffimmi tassani 

pinngortitamut 

ajoqusiisinnaasunit imaluunniit 

innarliisinnaasunit 

aallaaveqarpoq. Angalanermut 

nalunaarutip saniatigut inatsisinik 

nalunaarutinillu arlalinnik 

peqarpoq, nuna 

allanngutsaaliugaq tamakkerlugu 

ilaannaanulluunniit 

assigiinngisitaartumik 

imaluunniit ingerlassanut 

aalajangersimasunut aamma 

atuupput, taamaammallu 

Kalaallit Nunaata kitaani Nuna 

allanngutsaaliugaq pillugu 

Namminersorlutik Oqartussat 

nalunaarutaannut tapersiisuupput 

ilaatigullu qalliisuullutik. 

Nalinginnaasumik inatsisinut 

ilassutaasunut inatsisinik 

nalilersuinerinnarmi taamaattoq 

nalunaarutinut 

innersuussisoqartanngilaq, 

paarlattuanilli inatsisinut 

immikkuullarissuinnarnut 

innersuussisoqartarluni, 

assersuutigalugu nalunaarutini 

atuuttuni maleruagassanit 

salliusunut imaluunniit 

mininneqartunut. Tassani pisumi 

aamma nalunaarummut inatsit 

tunngavissiisoq eqqarsaatigalugu, 

kulturikkut eriagisassanik 

illersuineq aamma ingerlassat 

aatsitassarsiorluni piiaanermut 

attuumassutillit tassani 

pineqarput. 

ICC Kalaallit Nunaat 

”ileqquusumik atuineq”-rup 

nassuiarnera ersarinnerussasoq 

kissaateqarpoq, taamaalilluni 

oqariartaatsimut aalisarnermut 

piniarnermullu tunngasuunngitsut 

allat pineqartut allassimaniassammat. 

Erseqqissaanissap pisariaqarnera 

Pinngortitamut Avatangiisinullu 

Naalakkersuisoqarfiup 

isumaqatigaa, tamanna malillugu 

nalunaarut aamma 

kinguneqaatinik 

misissueqqissaarneq 

iluarsiiffigineqassapput.   

Nassuiaaneq 

nalunaarummut 

ilanngunneqassaaq, § 4-p 

ataani immikkoortumik 

nutaamik ilanngussineq 

aqqutigalugu: 

”Ileqquusumik atuineq”:  

Ingerlassat soorlu 

piniarneq, aalisarneq, 

piniariarneq, nuniagiarneq 

aamma naasunik akussanik 

katersineq kiisalu 

pinngortitap pissarititaanik 

allatut nalinginnaasumik 

atuineq, maleruagassat 

atuuttut naapertorlugit 

ingerlanneqartut. 

 

Nassuiaat kinguneqaatinik 

misissueqqissaarnerup 

immikkoortuani 5.2-mi 

itisiliiffigineqassaaq: ”…, 

matumani ilanngullugit 

ingerlassat soorlu 

piniarneq, aalisarneq, 

piniariarneq, nuniagiarneq 

aamma naasunik akussanik 

katersineq kiisalu 

pinngortitap pissarititaanik 

allatut nalinginnaasumik 

atuineq, maleruagassat 

atuuttut naapertorlugit 

ingerlanneqartut.” 

Kommune Qeqertalik allappoq, 

kommunalbestyrelsimi 

amerlanerussuteqartut §-it 1, 2 

aamma 4 isumaqatigigaat, kisianni 

Siumut akuersinngitsoq. Paragrafinut 

taakkununnga imaluunniit § 3-mut 

allannguutissatut siunnersuutinik 

aalajangersimasunik soqanngilaq. 

Amerlanerussuteqartut 

akuersinikuunerat, 

Pinngortitamut Avatangiisinullu 

Naalakkersuisoqarfimmit 

paasineqarpoq. 

 

Tassami tusarniaanermut 

akissummi kapitali 1-imut 

oqaaseqaatinik 

aalajangersimasunik soqanngilaq, 

iluarsiissuteqarnissamut 

pissutissaqalersitsisunik. 

 

Kapitali 2, §-it 5-6 

 

Kommune Qeqertalik allappoq, 

kommunalbestyrelsimi 

amerlanerussuteqartut § 5 

isumaatigigaat, kisianni Siumut 

akuersinngitsoq. 

 

§ 6 eqqarsaatigalugu 

kommunalbestyrelsimi ”piffissat 

matoqqutitsiffissat, killeqarfiit 

aggulunneri aamma erngup 

nukinganik nukissiorfissatut 

periarfissaq pillugu 

isumaqatigiinnginnerujussuaqarpoq”. 

Tusarniaanermut akissummi 

isumaqatigiinnginneq 

nassuiaaseqqinneqanngilaq, kisianni 

nalinginnaasumik isummersornermi 

taaneqarpoq kommunip kissaatigigaa, 

innuttaasut inuussutissarsiornermillu 

ingerlataqartut kiisalu innuttaasut 

Kalaallit Nunaata kitaani Nuna 

allanngutsaaliugaq Kommune 

Qeqertalimmit aamma Qeqqata 

Kommunianit kissaatit malillugit 

ineriartortinneqassaaq. Kalaallit 

Nunaanni sumiiffinnik 

illersukkanik 

pilersitsisoqaraangat, 

illersuinissamik soqutigisat 

killilersuinermut-

aalajangersakkanik 

ineriartortitsinermut 

ilaasassapput. Pinngortitamut 

Avatangiisinullu 

Naalakkersuisoqarfiup nalilerpaa, 

nunamut allanngutsaaliukkamut 

nalunaarummi killilersuinermi, 

sumiiffiit nutaat 

atorneqarsinnaasut 

killilersuiffigineqartut 

Nalunaarummut nunap 

assingi ilanngussat 

iluarsineqarput tulliuttutut: 

 

Ilanngussaq 2: 

Immikkoortup ilaa A2 

immikkoortut ilaat pillugit 

nunap assinganik 

takussutissiamit 

piiarneqarpoq, 

immikkoortullu ilaanut A2-

mut nunap assinga 

sukumiisoq piiarneqarluni. 

 

Ilanngussaq 3: 

Immikkoortup ilaanik A2-

mik nassuiaaneq 

allorniusallu 

attuumassuteqartut 

piiarneqarlutik. 

pisariaqanngitsumik 

killilersorneqassanngitsut aamma 

”najukkami inuit inuussutissarsiutinik 

ingerlatsisut innuttaasullu 

illersorneqassasut, nalunaarummit 

uannga 

killilersornertaqanngitsumik.” 

 

Kalaallit Nunaanni Aalisarnermik 

Piniarnermillu 

Nakkutilliisoqarfik/Aalisarnermut, 

Piniarnermut, Nunalerinermut 

Imminullu pilersornermut 

Naalakkersuisoqarfik allappoq, 

immikkoortup ilaa A2 tassaasoq 

sumiiffik aalisarnermut 

piniarnermullu immikkut 

pingaarutilik aamma immikkoortup 

ilaa saperngulluni umiarsualivittut 

atuuttartoq. 

ikittuinnaasut, sumiiffiup 

ileqquusumik atorneqartarneranut 

taamaallaat killilimmik 

sunniuteqarsinnaasut.  

 

§ 6-imut tunngatillugu erngup 

nukinganik nukissiorfik 

pingaaruteqanngilaq kisianni § 

22-mut tunngatillugu erngup 

nukinganik nukissiorfik 

pingaaruteqarluni, taanna 

inuiaqatigiit soqutigisaannut 

pingaaruteqartunut immikkut 

ittumik akuersissuteqarnissamut 

periarfissiivoq, matumani erngup 

nukinganik nukissiorfik 

ilanngullugu, taamaannerani § 

18, imm. 2 periarfissiivoq  

pingaaruteqartunik inuiaqatigiit 

soqutigisaannik 

attaveqaasersuutinik 

akuersisoqarsinnaaneranut. 

Erngup nukinganik nukissiorfik 

Naalakkersuisunit 

pingaarutilimmik inuiaqatigiinnut 

soqutiginaateqartoq 

nalilerneqarpat, § 16 malillugu 

tassunga akuersinermik 

Naalakkersuisut 

nalunaaruteqarsinnaapput. 

 

Taamaattoq Pinngortitamut 

Avatangiisinullu 

Naalakkersuisoqarfiup nalilerpaa, 

najukkami aalisarnermut 

piniarnermullu sumiiffiit kiisalu 

saperngunermi umiarsualiup 

pingaaruteqarnerat illuatungiusut 

tusarniaanermut akissutaannit 

oqaaseqaataanniittut, ataatsimut 

isigalugu nalunaarutip 

aalajangersagartaannit 

immikkoortup ilaanit A2-mit 

peerneqarnissaannut 

peqqutissaqalersitsisut. 

Tamatumani aamma qasigissanik 

nunami allanngutsaaliukkami 

ukiuni kingullerni 

takusannginneq 

isiginiarneqarpoq.  

Kalaallit Nunaanni Aalisarnermut 

Piniarnermullu Nakkutilliisoqarfiup 

tusarniaanermut akissuteqaammi 

Imartani taakkunani 

aalisarsinnaaneq nalunaarutip 

aalajangersagartaanit 

maluginiaqquaa, nunap 

allanngutsaaliukkap kangerluini 

saattussanik aalisarnermut 

pingaaruteqartunik imartaqartoq. 

sunnerneqassanngitsoq 

Pinngortitamut Avatangiisinullu 

Naalakkersuisoqarfiup 

maluginiaqquaa. 

Aalisarnermut, Piniarnermut 

Imminullu Pilersornermut 

Naalakkersuisoqarfik § 6-imut 

atatillugu tulliuttunik 

oqaaseqaateqarpoq: 

1) ”API-p maluginiarpaa, 

immikkoortup ilaani B1-imi 

motorilinnik angallanneq  –  

Orpissuup Tasia ilanngullugu – 

piffissami 20. april-imiit 20. maj 

ilanngullugu inerteqqutaasoq, 

nerlerit akunnittartut 

mianeriniarlugit. Maluginiarparput, 

tuttunniarluni umimmanniarlunilu 

piniarnermut kiisalu ingerlassanut 

allanut atatillugu sumiiffik 

pingaaruteqartoq, ilimagaarpullu 

sumiiffinnik B1, B2, B3 aamma B4 

pillugit, innuttaasunik 

ataatsimiisitsinernut 

tusarniaanermullu uunga atatillugu 

atuisut naammaginartumik 

Aalisarnermut Piniarnermullu 

Naalakkersuisoqarfiup 

akuutissimagai.” 

 

 

B) ”API-p maluginiarpaa, 

immikkoortut ilaanni C1 aamma C2-

imi piffissami 15. juli-miit 30. 

september ilanngullugu qeerlutuut 

imarmiut isasarnerat mianeralugu 

imaatigut angallanneq 

killiliiffigineqartoq, sinerissamiit 200 

meter-imik ungasitsigisumut 

taamaallaat atuutilersinneqarluni. 

Tamanna killiliinermut 

sakkortunerusinnaasuminngarnit 

pitsaanerusoq nalilerparput.” 

Pinngortitamut Avatangiisinullu 

Naalakkersuisoqarfik, tulliuttunik 

oqaaseqaateqarpoq: 

 

Uunga tunngatillugu 1) 

Immikkoortumi B-mi matumani 

B1 ilanngullugu, 

immikkoortumik atuisinnaanerup 

killilersorneqarneranut 

tunnganngillat kisiannili 

motorilinnik angallanneq, 

immallu nunalluunniit qaavaniit 

500 m-imit appasinnerusumi 

timmisartorneq kiisalu droninik 

timmisitsisarnerup 100 m-imit 

appasinnerusannginnissaat 

taamaallaat pineqarput. 

Killiliinerillu taakku taamaallaat 

piffissami 20. april-imiit 20. maj 

tikillugu atuupput. Tuttut 

piniagaanerat illersugaanerallu 

pillugit Namminersorlutik 

Oqartussat nalunaarutaat § 3, 

imm. 2. aamma Umimmaat 

piniagaanerat illersugaanerallu 

pillugit Namminersorlutik 

Oqartussat nalunaarutaat § 3, 

imm. 3. naapertorlugit, tuttut 

umimmaallu piaqqiornerini 

qanillattornissaat 

akornusersornissaallu 

inerteqqutaapput, tuttut 

piffissami 1. maj - 31. maj 

aamma umimmaat 15. april - 31. 

maj. Piffissaq umimmaat 

piaqqiorfigisartagaat 

taamaalilluni Immikkoortup 

ilaani B-mi assartuutinik 

motoorilinnik angallannerup, 

timmisartornerup droninillu 

timmititsisarnerup 

maleruagassiorneqarnera 

taamaalillunilu tamakkiisumik 

matussuserneqarpoq. Tuttunut 

tunngatillugu piffissap 

piaqqiorfiusup tungaanut ullut 

aqqanillit pineqarput, 20. 

apriilimik 30. apriili 

ilanngullugu, assartuutinik 

motoorilinnik angallanneq 

motorilinnik angallanneq, immap 

nunalluunniit qaavanit 500 m-

imit appasinnerusumi 

timmisartorneq aammalu 

droninik timmisitsisarnerup 100 

m-imit 

appasinnerusannginnissaat 

pineqarluni. 

 

Tamanut ammasumik 

tusarniaanerup saniatigut 

Pinngortitamut Avatangiisinullu 

Naalakkersuisoqarfik kommunit 

suleqatigalugit innuttaasunik 

ataatsimiititsisimavoq ilaatigut  

piffissani pineqartuni 

immikkoortup ilaanni 

killilersuutit pillugit, 

aalajangersakkamullu tassunga 

oqaaseqaatissaqartoqanngilaq. 

 

Allannguinissamut 

tunngavissiinngilaq. 

 

 

Pinngortitaleriffiup 

inassutigaa, at ”Immikkoortup ilaani 

C-mi sinerissamit meterinik 200-nik 

immikkut killilersuutaasoq 

peerneqassasoq, taarsiullugulu 

killilersuutit pillugit 

aalajangersakkamik 

ilanngussisoqassasoq, immikkoortup 

ilaani C-mi immap qeerlutooqarnera 

tunngavigalugu. Ima paasillugu 

piffissap taaneqartup iluani immap 

qeerlutuuinik siumuisoqarpat 

sapinngisamik ungasinniarlugit 

saneqqunneqartassapput. 

Timmissallu minnerpaamik 1 km-imik 

ungasitsigalugit 

saneqqunneqarsinnaanngippata, 

sukkassuseq annerpaamik 10 knob-

inut kigaallatsinneqassaaq. Taamatut 

aalajangersaasoqarnera 

uumassusilinnut 

naleqqunnerpaassaaq immallu 

qeerlutuuisa 

akornusersorneqaratarsinnaanerinut 

toqqaannartumik 

attuumassuteqassalluni, 

taamaalillunilu sumiiffiup isasarfittut 

Pinngortitamut Avatangiisinullu 

Naalakkersuisoqarfiup  

Immikkoortup C-p 

maleruagassiornissaanik 

siunnersuutigineqartup nunamut 

allanngutsaaliukkamut 

tunngavissatut nalunaarusiami 

uumassusillit pillugit 

siunnersuinermut 

naapertuunnginnera 

isumaqatigaa. Kangerluit 

taliusaanni toqqakkani 

ingerlaarnermi sukkassutsit 

annikillisinneqarnissaa 

innuttaasunik ataatsimiititsinerni 

ernumassutigineqarsimavoq, 

tamanna ingerlaarnermut 

malunnaatilimmi 

sivitsorsaataassammat 

sumiiffinnilu sarfartuuni 

isumannaallisaanikkut 

aarlerinaateqartutut 

isigineqarluni. Peqatigisaanillu 

nalilerneqarpoq imaaniilluni 

ungasissutsit 

nalileruminaassinnaasut. 

Tamatuma saniatigut 

 



14 
 

illersugaanera 

isumannaarneqarsinnaanerussalluni, 

aamma siunissami umiatsianik 

assartuinerit 

annertusisinnaaffigisaanni.” 

pissusilersornissamut peqqussutit 

nalinginnaasut inatsisiliornerup 

oqaasertassaanut naleqquttutut 

isigineqanngillat. Taamaattumik 

Naalakkersuisoqarfiup taakku 

nunap allanngutsaaliukkap 

nutaap 

paasissutissiissutigineqarneranut 

paasititsiniutigineqarneranullu 

atortussanik suliaqarnermi 

ilanngunniarpai. 

Pinngortitaleriffiup 

inassutigaa, at ”immikkoortut 

ilaannik killiliinerit, Ilanngussami 2-

mi taaneqartut, naleqqussarnissaat 

periarfissanngortinneqassasoq, 

taamaaliornikkut 

pisariaqartitsisoqartillugu 

nutarterneqarsinnaasunngorlugit 

uumassusillit pillugit paasissutissanik 

nutaanik pigineqaleraangata. 

Sumiiffiit aalajangersarneqartut 

ilisimasanik pigineqareersunik 

tunngaveqarput, ilaatigooriarluni 

killeqarsinnaasunik. Paasissutissat 

nutaanerusut sumiiffiit 

killilerneqarnerinik 

naleqqussarnissamut 

pissutissaqartitseratarsinnaapput.”  

 

 

Pinngortitamut Avatangiisinullu 

Naalakkersuisoqarfiup 

isumaqatigaa immikkoortut 

ilaannik toqqaanermut 

tunngatillugu ilisimasatigut 

tunngavissat ukiuni aggersuni 

annertusaqqinneqassasut, 

ilisimasallu nutaat immikkoortut 

ilaasa killiligaanerinik 

allannguisoqarnissaanik 

pisariaqartitsilersinnaasut. 

Sumiiffiup aqunneqalernissaanut 

atatillugu ilisimasanik 

katersinissaq qitiulluinnarpoq 

nalunaarutip siunertaa 

naapertorlugu sumiiffiup 

naleqquttumik 

naleqqussarneqarsinnaasumillu 

aqunneqarnissaa 

qulakkeerniarlugu. Nunamut 

allanngutsaaliugassamut 

aqutsisoqatigiit ilisimasanik 

nutaanik pissarsianut 

naleqqiullugu aalajangersakkanik 

ingerlaavartumik 

nalilersuisassaaq 

allannguinissamillu 

pisariaqartitsisoqarnersoq 

nalilersorlugu. Immikkoortut 

ilaanni allannguineq 

nalunaarummi nunap assinginut 

ilanngussat nutarternissaannik 

pisariaqartitsissaaq, 

nalunaarutillu oqaasertaata 

allanngortinnissaa 

imaassinnaavoq 

pisariaqartinneqanngitsoq, 

sumiiffiup killiligaaneranut 

taamaallaat pineqarpat. 

Nalunaarummilu ilanngussanilu 

tassunga atasuni allannguutit 

suulluunniit tamanut ammasumik 

tusarniaasoqarnissaanik 

Naalakkersuisuniillu 

akuersissuteqartoqarnissaanik 

pisariaqartitsissaaq. 

Oceans North Kalaallit Nunaat 

Immikkoortut allat assigalugit 

assigiimmik oqaasertalersuinissaq 

eqqarsaatigalugu § 6-imi, imm. 1-imi  

imm. 2)-mi aamma 4)-mi 

“illersugaanerat” 

ilanngunneqartariaqarpoq. 

Pinngortitamut Avatangiisinullu 

Naalakkersuisoqarfiup 

immikkoortut ilaannut 

siunertaasup 

erseqqissarneqarnissaanut 

tamanna isumaqatigaa. 

Nalunaarummi § 6, imm. 1, 

imm. 2)-mut aamma 4)-mut 

“illersugaanerat” 

ilanngunneqassaaq imm. 

1)-imi aamma 3)-mi 

allaqqarnera assigalugu. 

ICC Kalaallit Nunaata 

”Siunnersuummi § 6, imm. 2, nr. 3-mi 

Inuit peqataatinnagit 

ilisimatusarnikkut nakkutilliinikkullu 

ingerlatat sumiiffimmi 

ingerlanneqartut 

aarlerinaateqarsinnaanerat 

Naalakkersuisunut 

eqqaasitsissutigaa. Ilisimatusarnikkut 

ingerlatat Inuit nunamik, 

inuussutissanik katersugassanik 

atuisinnaanerannut 

akornusersuutaasinnaasoq peqarpoq. 

Inuit sumiiffimmik atuisut 

peqataatinneqarnissaat 

pingaaruteqarpoq, ilisimatusarnikkut 

nakkutilliinikkullu ingerlatat 

pilersaarusiorneqarnerini 

akuerineqarnerinilu ilisimasaasa 

ilanngunneqarnissaat 

qulakkeerniarlugu. 

Ilisimatitsinissamut piffissaliussaq 

ullunut 30-nut 

sivitsorneqartariaqarpoq, 

suleqataasut attuumassutillit 

peqataatinneqarnissaat 

qulakkeerniarlugu.” 

 

Pinngortitamut Avatangiisinullu 

Naalakkersuisoqarfiup sumiiffiup 

ileqquusumik atorneqarnerata 

eqqarsaatigineqarnissaata 

pingaaruteqassusia isumaqatigaa 

(tak. nalunaarutip siunertaa). 

Sumiiffiit ilaanni isernissamut 

killilersuiffiusuni 

ilisimatusartoqarnissaa kisiat 

nalunaarummi akuerineqarpoq (§ 

6), sumiiffiullu sinnerani 

ilisimatusarnermik ingerlatsinerit 

akuerineqanngillat. Ingerlatalli 

inatsisit allat tunngavigalugit 

killilersugaasinnaapput. 

Sumiiffimmi ilisimatusarnikkut 

ingerlatat maannakkorpiaq 

killeqartupilussuupput. Nunamut 

allanngutsaaliukkamut 

aqutsisoqatigiit nalunaarutip 

siunertaa naapertorlugu 

sumiiffimmik naleqquttumik 

aqutsisoqarnissaa qulakkeerlugu 

ilisimasanik ingerlaavartunik 

katersiniarput (tak. § 20), 

tassunga ilanngullugu sumiiffiup 

ileqquusumik atorneqarnerata 

eqqarsaatigineqarnissaa. 

Naalakkersuisoqarfiulli  6, imm. 

2, nr. 3)-mi oqaasertaliussat 

allanngortinnissaat 

maannakkorpiaq 

pissutissaqarsorinngilaa, 

siunissamili soqutigisanik 

akerleriittoqarsinnaanera 

eqqumaffigissallugu.  

 

ICC Kalaallit Nunaata ”sumiiffimmi 

inuussutissarsiutigalugu 

takornariaqarneq suliffeqarfinnik 

ingerlatsisunillu najukkami Inunnik 

pigineqartunik salliutitsisoq, 

aammalu nunap atornissaanik, 

Pinngortitamik illersuineq inatsit 

ilaatigut sumiiffinnut 

aalajangersimasunut 

pinngortitamilu ingerlatanut 

aalajangersimasunut 

maleruagassiornissamut 

 



16 
 

aammalu piniarnermik 

aalisarnermillu 

akornusersuinnginnissaannik 

qulakkeerinnittoq, taperserpaa. 

Umiarsuarnilli takornariartaatinik 

ingerlatsisunut pituttuisunik 

malittarisassiortoqarnissaa immikkut 

pingaartinneqartariaqarpoq.” 

periarfissaqartitsivoq, 

inuussutissarsiutinulli 

aalajangersimasunuunngitsoq. 

Umiarsuarnik takornariartaatinik 

ingerlatsisunut 

maleruagassiorneq 

inatsisiliornermit allamit 

isumagineqarpoq. 

Kapitali 2, §-it 7-11 

 

Kommune Qeqertaliup 

noqqaassutigaa § 8-mi najukkami 

innuttaasut kuanninik, qajaasanik 

kakillarnanillu katersisarnerat 

eqqarsaatigineqassasoq. 

 

Oceans North Kalaallit Nunaat 

siunnersuuteqarpoq § 10-mi 

inerteqquteqarneq § 7-imi 

innersuussutigineqassasoq.   

 

 

Nunami allanngutsaaliukkami 

pisuussutinik ileqquusumik 

atorneqartartunik 

katersisinnaanissamik 

kissaateqartoqarnera 

Pinngortitamut Avatangiisinullu 

Naalakkersuisoqarfiup 

isumaqatigaa, aamma nunap 

allanngutsaaliukkap avataani 

tuniniagassanik. Tamatuma 

akuerineqarnissaa 

naalakkersuisoqarfiup 

isumaqatigaa sumiiffiullu qanoq 

inneranik kingornatigut 

nakkutilliinermi tamatuma 

eqqarsaatigineqarnissaa 

ilanngunniarlugu, pisuussutinik 

atuinerup najukkami 

kissaatigineqartunut aamma 

piujuartitsinissamik 

tunngaveqarnermut 

naapertuunneranik 

nalilersuisoqarsinnaaneranut 

ilisimasanik 

pissarsisoqarsinnaanngorlugu. 

Naasut nungutaanissamut 

ulorianartorsiortutut 

nalunaarsukkat illersugaanerat 

ataannassaaq (§ 10), 

taamatuttaarlu sorlanik 

tigooraaneq aseruinerlu 

inerteqqutaalluni (§ 7). 

Imatut allannguisoqarpoq: 

§ 7: ”nammineq 

atugassanik” 

nunguterneqassaaq, 

naggataanullu ”taamaattorli 

tak § 10.” 

ilanngunneqarluni. 

 

§§ 8 aamma 9 

nunguterneqassapput. 

Oceans North Kalaallit Nunaata 

siunnersuutigaa ”naatsiiassanik 

siammarterineq” § 11-mut 

ilanngunneqassasoq. 

Pinngortitamut Avatangiisinullu 

Naalakkersuisoqarfiup tamanna 

isumaqatigaa. 

§ 11 imatut 

naleqqussarneqarpoq: 

Nunami 

allanngutsaaliukkami 

nunalerinermik 

suliaqarnerit aamma 

naasunik ikkussuinerit 

aammalu naatsiiassanik 

siammarterinerit 

akuerisaanngillat. 

Kapitali 2, §-it 12-14 

Qeqertalik Business Council § 12-

imut tunngatillugu oqaatigaa, 

aalajangersagaq sumiiffiup 

ileqquusumik atorneqarneranut 

ajornartorsiutinik pilersitsisinnaasoq, 

kuuit sinerissallu eqqaanni pisullunilu 

aqqutaasartuni toqqit 

inissisimanerusarmata.  

 

Pinngortitaleriffiup 

Siunnersuutigaa “neriniartarfiisa” § 

12-imi peerneqassasoq. 

 

Kalaallit Nunaanni Politiit 

inassutigaat oqaaseq ”qanitaanni” 

erseqqissarneqartariaqartoq. 

Pinngortitamut Avatangiisinullu 

Naalakkersuisoqarfiup 

isumaqatigaa § 12- 

oqaasertalernera sumiiffiup 

ileqquusumik atorneqartarneranut 

tunngatillugu ajornartorsiutinik 

pilersitsisinnaasoq. Aammattaaq 

oqaaseq “qanitaanni” 

imaaliallaannaq 

paasiuminartuunngitsoq, 

taamatuttaarlu sumiiffiit 

uumasunut pingaarutillit 

taaneqartut suussusilernissaat 

innuttaasunit tamanit 

takuneqarsinnaanerat 

ajornakusoorsinnaasoq. 

Aammattaaq inatsisini allani 

aalajangersagaqareerpoq 

sumiiffinnik uumasunut 

pingaarutilinnik illersuisussanik, 

tassunga ilaatigut ilanngullugit 

timmissat ulluinik 

illersuisussanik, Timmissanik 

illersuineq piniarnerlu pillugit 

Namminersorlutik Oqartussat 

nalunaarutaanni nr. 22, 30. 

maaji  2023-meersumi § 14-imi 

nalinginnaasumik 

eqqissisimatitsinermut 

ilaatinneqartut.  

 

Kapitali 3, § 15 

 

Oqaaseqaateqanngilaq. 

 

  

Kapitali 4, §-it 16-19 

 

Kommune Qeqertalik 

”kommunalbestyrelsip 

akisussaatinneqarnissaa piumasaraa, 

tamannali Siumumit 

akuerineqanngilaq.” 

Aalajangiisarnermi maanna 

periaaserineqartoq nalunaarummi 

allanngortinneqanngilaq, 

kommunip pilersaarutaanut 

siunnersuut immikkut 

sianigisassanut 

naalakkersuisoqarfinnit 

attuumassuteqartunit 

isumagineqartunut  akerliuppat 

Namminersorlutik Oqartussani 

naalakkersuisoqarfiit 

akerliliisinnaatitaallutik. 

Kommunip pilersaarutaa 

taamaalilluni inaarutaasumik 

akuersissutigineqassanngilaq 

isumaqatigiissuteqartoqartinnagu. 

Isumaqatigiittoqanngippat suliaq 

Naalakkersuisunut 

saqqummiunneqassaaq, 

inatsisigullu sunniuteqassappat 

pilersaarut taakkununnga 

akuerineqaqqaassaaq. 

Pilersaarusiorneq aamma 

nunaminertat atorneqartarnerat 

pillugit Inatsisartut inatsisissaat 

nr. 17, 17. november 2010-

imeersumi § 11 takuuk. 

 

Nalunaarummi § 17, imm. 2-mi 

kommunit 

periarfissaqartinneqarput 

kommunimut pilersaarutit 

atuuttut malillugit 

nammineerlutik akuersissummik 

tunniussinissaannut. Kommunit 

attaveqaasersuutinik 

pilersitsinissamik aqutsinissamut 

piginnaatitaanerat taamaalilluni 

nalunaarummut ilaatinneqarpoq.  

Oceans North Kalaallit Nunaat 

siunnersuuteqarpoq, § 17, imm. 2-mi 

oqaasertaliussat imatut 

allanngortinneqassasut: “Kommunimi 

pilersaarut naapertorlugu 

nunaminertamik atugassiinissamut § 

16 naapertorlugu akuersissummik 

akuerisamik tunniussinissaq 

piumasaqaataanngilaq.” 

Pinngortitamut Avatangiisinullu 

Naalakkersuisoqarfik 

isumaqataavoq. 

§ 17, imm. 2, imatut 

allanngortinneqarpoq: 

Kommunimi pilersaarut 

naapertorlugu 

nunaminertamik 

atugassiinissamut § 16 

naapertorlugu 

akuersissummik 

akuerisamik 

tunniussinissaq 

piumasaqaataanngilaq. 

ICC Kalaallit Nunaata 

”Naalakkersuisunut erseqqissaatigaa 

nunarsuaq tamakkerlugu 

pimoorussisoqarnera aamma nunami 

namminermi 

ersersinneqartariaqartoq. 

Naalakkersuisunut sakkortuumik 

kajumissaarutigaarput nunap 

inoqqaavisa ilisimasaasa ilisimasanik 

katersat ilaattut erseqqissaqqullugit. 

Assersuutigalugu siunnersuummi § 

18, imm. 1-imi paasissutissanik 

ilanngussilluni nassiussisoqaraangat 

nunap inoqqaavisa ilisimasaat 

ilisimasanik katersanut 

ilaasariaqarput.” 

Pinngortitamut Avatangiisinullu 

Naalakkersuisoqarfiup 

isumaqatigaa ingerlatap 

kingunerisinnaasaanik 

nalilersuinernut atatillugu 

ilisimasanik najoqqutassat 

tamaasa atorneqassasut. Nunat 

inoqqaavisa ilisimasaat 

taamaalillutik ilisimasatigut 

tunngavissat ilagisinnaavaat  

sumiiffiullu ileqquusumik 

atorneqarneranut 

pisuussutaanullu 

kingunerisassanik nalilersuinermi 

qitiutinneqarnerusassallutik, 

kingunerisassannik 

misissueqqissaarnermi pissutsit 

erseqqissarneqartussatut ilaattut. 

Taamaattumik sammisaavoq 

paragrafi taanna naapertorlugu 

qinnuteqaatinik 

nassiunneqartunut atatillugu 

naalakkersuisoqarfiup 

eqqumaffigisassaa. Aammattaaq 

takuuk ICC Kalaallit Nunaata 

matuma ataani immikkoortumi 

Kapitali 5, §§ 20-21-mut 

oqaaseqaataa. 

ICC Kalaallit Nunaata oqaatigaa, 

”aqutsisoqatigiinni ilaasortat 

nassuiarneqarput tassaasut 

Pinngortitamut 

Naalakkersuisoqarfimmit, Qeqqata 

Kommuniani aamma Kommune 

Qeqertalimmit katitigaasut. 

Inassutigineqassaaq 

aqutsisoqatigiinni sinniisussatut 

toqqarneqartut Inunnut 

sinniisuunissaat oqartussanit 

pineqartunit qulakkeerneqassasoq. 

Tamanna pisinnaanngippat 

inassutigineqassaaq Inunnut 

sinniisussamik aqutsisoqatigiinni 

aalajangersimasumik 

ilaasortaqassasoq.” 

Pinngortitamut Avatangiisinullu 

Naalakkersuisoqarfiup 

kommuninit kattuffinniillu 

eqeersimaartumik 

suleqataasoqarnissaa kissaatigaa 

nalunaarutip siunertaa 

naapertorlugu nunap 

allanngutsaaliukkap 

naleqquttumik aqunneqarnissaa 

qulakkeerniarlugu. 

Naalakkersuisoqarfiup 

oqartussanit ataasiakkaat 

aqutsisoqatigiinni 

ilaasortassaminnik 

nammineerlutik 

toqqaatikkusuppai. 

Suliamik ineriartortitsinerup 

immikkoortua aqutsisoqatigiinnit 

aqutsinermut oqartussanit 

qitiusunit ilaasortaqartunit 

isumagineqarpoq, tassalu 

kommunit marluusut 

naalakkersuisoqarfiillu ilaat. Inuit 

Kalaallit Nunaanni 

amerlanerussuteqartuummata 

Inuit ilaatigut qinikkanit 

sinniisuuffigineqarput taamatullu 

aamma aqutsinermut 

oqartussaminnit (Inatsisartut, 

Naalakkersuisut, 

naalakkersuisoqarfii, kommunit). 

Suliap ineriartortinneqarnerata 

immikkoortuani eqimattat 

najoqqutarineqartussat aamma 

peqataatinneqarput (soqutigisallit 

siammasinnerusut). 

Aqutsisoqatigiinnik siunissami 

aaqqissuussinissaq sumiiffimmut 

aqutsinermut pilersaarummi 

aalajangersarneqassaaq (tak. § 

20, imm. 2). 

 

Kapitali 5, §-it 20-21 

ICC Kalaallit Nunaata oqaatigaa, 

nunap inoqqaavisa ilisimasaat 

siunnersuummi§ 20, imm. 3-mut 

ilanngunneqartariaqartut, 

aqutsinermut pilersaarutip ilaatut, 

oqaaseqatigiillu imatut 

allanngortinneqarsinnaasut: 

“Ingerlatsinissamut pilersaarut 

ilisimatuussutsikkut nunallu 

inoqqaavisa ilisimasaannik 

aallaavilimmik Nunami 

allanngutsaaliukkami illersuinissaq 

atuisullu soqutigisaat 

eqqarsaatigalugit 

alapernaarsuinissamut 

pilersaarummik imaqassaaq”. 

Pinngortitamut Avatangiisinullu 

Naalakkersuisoqarfiup nunap 

allanngutsaaliukkap siunissami 

aqunneqarnissaanut nunap 

inoqqaavisa ilisimasaasa  

ilaatinneqarnissaasa 

pingaaruteqassusia isumaqatigaa 

§ 20-milu tamanna pillugu 

oqaatsit ilanngullugit. 

§ 20, imm. 3-p 

oqaasertalernera imatut 

allanngortinneqassaaq: 

Ingerlatsinissamut 

pilersaarut 

ilisimatuussutsikkut, 

Nunallu inoqqaavisa 

Ilisimasaannik atuisullu 

ilisimasaannik 

aallaavilimmik Nunami 

allanngutsaaliukkami 

illersuinissaq atuisullu 

soqutigisaat 

eqqarsaatigalugit 

ingerlaavartumik 

alapernaarsuinissamut 

pilersaarummik 

imaqassaaq. 

ICC Kalaallit Nunaata ” 

siunnersuummi § 21, imm. 2-mi 

aamma erseqqissaatigaa Nunavummi 

aaqqissuussineq pigineqareermat 

Inuit paarsisussatut 

atorfinitsinneqartarlutik, 

nakkutilliisunut assingusunik, 

aammali allanik suliassaqarlutillu 

akisussaaffeqartinneqartunik, tak. 

QIA-p nalunaarusiaa 2024-meersoq  

Nauttiqsuqtiit-ni qanoq 

periaaseqarneq pillugu. ICC 

Kalaallit Nunaata Naalakkersuisunut 

kaammattuutigaa tamanna Kalaallit 

Nunaanni qanoq 

isikkoqarsinnaanersoq 

misissoqqullugu, periaaseq 

nutaajummat nakkutiginninnermullu 

aamma aqutsinermut 

aaqqissuussinermut Inunnit 

siuttuuffigineqartumut  nutaaliorluni 

takutitsinissamut periarfissaalluni.” 

§§ 21, imm. 2 malillugu 

kommunit aalajangissavaat 

nakkutilliisunik 

atorfinitsitsisoqassanersoq, 

Pinngortitamulli Avatangiisinullu 

Naalakkersuisoqarfiup kommunit 

ikiorusuppai taamatut 

aaqqissuussinermik Kitaanilu 

nunami allanngutsaaliukkamut 

tunngatillugu qanoq 

periarfissaqarneranik 

misissuinissamut. Park Ranger-

imik aaqqissuussinerup 

ineriartortinneqarnera aamma 

Kitaani Nuna 

allanngutsaaliukkap 

pilersinneqarneranut 

ineriartortinneranullu  

immikkoortup 2-p ilagisinnaavaa, 

aningaasalersorneqarnissaa 

apeqqutaatillugu. 

 

Kapitali 6, §-it 22-23 

 

Oceans North Kalaallit Nunaata 

siunnersuutigaa, § 23, imm. 1, imm. 

3) imatut allanngortinneqassasoq: 

”Nunalerinermik suliaqartumut 

aamma naasunik ikkussuisumut 

aammalu naatsiiassanik 

siammarterisumut, § 11 

naapertorlugu.” 

 

Pinngortitamut Avatangiisinullu 

Naalakkersuisoqarfik 

isumaqataavoq. 

§ 23 imm. 2 imm. 3) 

aamma 4). 3) 

Nunalerinermik 

suliaqartumut aamma 

naasunik ikkussuisumut 

aammalu naatsiiassanik 

siammarterisumut, § 11 

naapertorlugu. 

 

ICC Kalaallit Nunaata oqaatigaa, 

siunnersuummi § 22, imm. 1-imi 

Issittumi pinngortitap 

ataqatigiinneri sunnertianerat 

saneqqutsisinnaanermut 

aalajangersagaq” 

ernumalersitsisinnaasoq 

ilisimatusarnikkut siunertanut 

inuiaqatigiit soqutigisaannut 

pingaarutilinnut tunngatillugu 

uumasunut aamma pinngortitap 

ataqatigiinnerinut sunniutit qanoq 

nalilerneqartarnissaannut 

tunngatillugu. Issittumi pinngortitap 

ataqatigiinneri sunnertiareerput 

aamma uumasunut pinngortitallu 

ataqatigiinnerinut sunniutit annertuut 

pinngortitap ataqatigiinnerinut 

tatiseqqiinnassapput. Aammattaaq 

soqutigaarput tusassallugu 

“inuiaqatigiit soqutigisaat 

pingaarutillit” qanoq 

nalilerneqassanersut?” 

Pinngortitamut Avatangiisinullu 

Naalakkersuisoqarfiup 

isumaqatigaa. Pinngortitap 

ataqatigiinnerinik uumasunillu 

nakkutiginninneq sumiiffiullu 

atorneqarnera sumiiffiup 

piujuartitsilluni 

naleqqussarneqarsinnaasumillu 

aqunneqarnissaanut 

pingaaruteqarpoq. Taamaattumik 

ingerlatat arlallit 

akuerineqanngillat, imaluunniit 

immikkut ittumik 

akuersissummik 

akuerineqarnissaalluunniit 

pisariaqartinneqassalluni. 

Ingerlatalli ilaat inuiaqatigiit 

kalaallit ineriartortinneqarnerinut 

annertuumik 

pingaaruteqarsinnaapput. 

Taamaattumik Naalakkersuisup 

Pinngortitamut akisussaasup 

ingerlatanut, Naalakkersuisup 

Pinngortitamut akisussaasup 

inuiaqatigiinnut annertuumik 

pingaarutilittut naliligaanut 

immikkut ittumik 

akuersissummik 

tunniussisinnaanera 

nalunaarummi periarfissaavoq. 

Taamatut aalajangiisoqarneranut 

atatillugu Pinngortitamut 

Avatangiisinullu 

Naalakkersuisoqarfik nuna 

allanngutsaaliugaq pillugu 

siunertallu tamatuma 

pilersinneqarneranut 

tunngaviusut pillugit 

paasissutissanik 

attuumassutilinnik 

tunniussaqartassaaq. 

Kalaallit Nunaanni Politiit 

erseeqqissaatigaat §§ 12-15-imi 

iliuutsinut kingunerititaqanngimmat. 

Naalakkersuisoqarfik tamatuma 

erseqqissaatigineqarneranut 

qujavoq §§-llu 

attuumassuteqartut 

nalunaarummi § 23-mut 

ilanngutissavai. 

§ 23, imm. 1-imi , imm. 4 

nutaaq ilanngunneqassaaq: 

4) §§ 12-15-imi 

malittarisassat 

unioqqutillugit 

ingerlataqarnermi.  

 

Kapitali 7, § 24 

 

Oqaaseqaateqartoqanngilaq. 

 

  

Nunap assinga ilanngussaq 

Pinngortitaleriffiup inassutigaa, at 

”Ilanngussaq 1-imi nunap assinga 

Ramsareqarfiit UNESCO-qarfiillu 

qaleriinnerinik takutitsisut 

angininngortinneqassasoq. 

Ramsareqarfiit UNESCO-qarfiillu 

Nunap allanngutsaaliukkamut 

ilaanerat nalornissutigineqaqqunagu 

titarnerit kittorartaartut taamaallaat 

Nunamut allanngutsaaliukkamut 

atuutsinneqartariaqarput. 

Takussutisiami 

erseqqissarneqartariaqarpoq 

UNESCO-qarfiup ilaannaa nunap 

allanngutsaaliukkap iluaniittoq.”  

 

Sumiiffiit illersugaasut 

assigiinngitsut 

erseqqissaavigineqarnissaasa 

pisariaqarnera Pinngortitamut 

Avatangiisinullu 

Naalakkersuisoqarfiup 

isumaqatigaa. Nalunaarut 

aalajangersakkanik 

Ramsareqarfinnut UNESCO-

qarfimmullu tunngasunik 

imaqanngimmat, 

naalakkersuisoqarfik naliliivoq 

naleqqunnerpaassasoq nunap 

assinga pineqartoq tassungalu 

oqaasertaliussaasut 

nunguterneqassasut, 

taarsiullugulu nuna 

allanngutsaaliugaq pillugu 

paasissutissiinermik 

paasititsiniaanermillu 

suliaqarnermut atatillugu 

isumaliutigineqartut taakku 

ilanngunneqassasut. 

Ilanngussaq 1: 

Ramsareqarfinnut 

UNESCO-milu nunamut 

kingornussassanngortitamut 

nunap assinga mikisoq 

oqaasertaliussallu 

nunguterneqassapput. 

 
 

3.2 Kalaallit Nunaata kitaani Nuna allanngutsaaliugaq pillugu 

nalunaarummi §§-nik nutaanik normulersuineq
 

§ tusarniaanermi 

atortuni 

atorneqartut 

(aamma Skema 1 

matuma qulaani) 

§-nut normut 

nutaat  6. 

marsimit 2026 

§ 1 § 1 

§ 2 § 2 

§ 3 § 3 

§ 4 § 4 

§ 5 § 5 

§ 6 naapertorlugu § 6 

naapertorlugu 

§ 7 § 7 

§ 8 Peerpoq 

§ 9 Peerpoq 

§ 10 § 8 

§ 11 § 9 

§ 12 Peerpoq 

§ tusarniaanermi 

atortuni 

atorneqartut 

(aamma Skema 1 

matuma qulaani) 

- nangitaq 

§-nut normut 

nutaat  6. 

marsimit 2026 

- nangitaq 

§ 13 § 10 

§ 14 § 11 

§ 15 § 12 

§ 16 § 13 

§ 17 § 14 

§ 18 § 15 

§ 19 § 16 

§ 20 § 17 

§ 21 § 18 

§ 22 § 19 

§ 23 § 20 

§ 24 § 21 

3.3 Tusarniaanermi akissutinit oqaaseqaatit pingaarutillit 
Tusarniaanermit akissutit ilaat aalajangersakkanut aalajangersimasunut toqqaan-

nartumik atassuteqanngitsut, makkununngali attuumassuteqarsinnaasut immik-

koortumi tullinnguuttumi ilanngunneqarput i) tusarniarneqartut nunamut allan-

ngutsaaliugaq pillugu qanoq isummernerinik naliliineq, ii) nunap allanngutsaa-

liukkap aqunneqarnera, aammalu iii) kingunerisassanik misissueqqissaarnerup 

imarisaa. Oqaaseqaatit ataasiakkaat Pinngortitamut Avatangiisinullu Naalakker-

suisoqarfiup oqaaseqaataanik ilaqartinneqarput. 

 

Kommunit marluusut nunamik allanngutsaaliukkamik pilersitsinissamut suliniu-

teqartuusut tusarniaanermi akissutaat assigiinngilluinnartuupput. Tusarniaanermi 

akissutini marluusuni eqqarsaatersuutigineqartut nalinginnaasut Naalakkersuiso-

qarfiup naatsumik eqikkaaffigai, akerliliissutillu aamma siunnersuutit tigussaasut 

qulaani Skema 1-imut ilanngunneqarlutik.  

  

Qeqqata Kommunia  

Kommunalbestyrelsip isumaqatigiissutip siunnersuut oqaaseqaatitaqanngitsumik 

akueraa. 

 

 

Kommune Qeqertalik 

Kommuni tusarniaanermi akissutimini kommunalbestyrelsimi isumaqatigiinngit-

toqarnera oqaatigaa. Tusarniaanermi akissummi oqaatigineqarpoq, 

”Isumaqatigiinngissutaasut qitiusut tassaapput: §§ 1, 2, 4, 5, 7, 9, 11, 14, 15 

aamma §§ 21–24, amerlanerussuteqartut isumaqataallutik, Siumulli akuersissu-

teqarani.” Peqatigitillugu oqaatigineqarpoq ”Ikinnerussuteqartut immikkut 

erseqqissaatigaat §§ 6, 8, 9, 10, 12, 13 aamma 16–20 kommunip nammineq 

aalajangiisinnaaneranut ileqquusumillu inuussutissarsiuteqarnermut 

ajornartorsiutinik pilersitsisinnaasutut akuliunnerusinnaasutullu.” 

Kommune Qeqertalimmi kommunalbestyrelsimi amerlanerussuteqartunit aamma 

ikinnerussuteqartunit oqaaseqaatit tigussaasut qulaani Skema 1-imi aammalu 

sammisani ataani allaaserineqartuni erseqqissaavigineqarput. 

 

1) Nunap allanngutsaaliukkap aqunneqarnerani kommunit inissisimanerat, 

aammalu najukkami aalajangiisinnaassuseqarneq  

 

Kommune Qeqertaliup kissaatigaa ”kommunit nunap allanngutsaaliukkap 

aqunneqarnerani nukittunerusumik inissisimassapput”, aamma ”Kommunal-

bestyrelsip tamanna nammineerluni isumagissavaa.” Illuatungiliuttulli mianer-

soqqussutigaat siunnersuutikkut kommunit aalajangiisinnaassuseqarnerat anni-

killisarneqarsinnaassasoq taamatullu najukkami tunngaveqarnissaa sanngiillisin-

neqarluni. Illuatungiliuttullu taarsiullugu nunap allanngutsaaliukkap aqunneqar-

nerani kommunit aalajangiisinnaassuseqarnerisa nukittorsartariaqarnera 

erseqqissaatigaat. 

 

Pinngortitamut Avatangiisinullu Naalakkersuisoqarfik  

Kommune Qeqertalik Qeqqata Kommunia peqatigalugu Kalaallit Nunaata 

kitaani nuna allanngutsaaliukkamik nutaamik pilersitsinissamut suliami 

aallarniisuupput. Kommuni aallaqqaataaniilli ineriartortitsinermik suliaqarnermi 

siuarsaaqataalluni suleqataavoq aqutsisoqatigiinnilu sinniisoqarluni aalajangii-

nernut siunnerfiliinissamullu periarfissaqarluni. Ilanngussat sulinerup ingerlanera 

tamaat isigalugu annertusimapput, kommunillu marluullutik eqeersimaartumik 

suleqataanissaat suli naatsorsuutigineqarpoq.  

 

Kommunit aqutsisoqatigiinni sinniisuutitaqaannartussaapput aqutsinermullu 

pilersaarutissap najukkami atortussanngortinneqarnissaa akisussaaffigalugu. 

Peqatigisaanillu pingaaruteqarpoq innuttaasut Ilisimasatoqaat atuisullu ilisi-

masaat – kommunit aqqutigalugit – aqutsisoqatigiit sulinerannut ilanngunneqar-

sinnaammata, najukkamilu ilisimasat aamma nunamut allanngutsaaliukkamut 

siunertat pingaarnerusut tunngavigalugit aqutsisoqartussanngorlugu. 

 

Aammattaaq nuna allanngutsaaliugaq pillugu eqqortumik oqimaaqatigiissaak-

kamillu paasissutissiissutigineqarnissaanut kommunit qitiusumik inissisimassap-

put, tassunga ilanngullugit malittarisassat, aqutsinermi iliuutsit, sumiiffiit sun-

nertiasut, najukkani ingerlatat aammalu sumiiffimmi ornigarneqaatissat naleqar-

titallu ussassaarutigineqarnerat. Kommunit taamaalillutik nunap allanngutsaa-

liukkap aqunneqarnerata najukkami isumagineqarnerani qitiusumik suleqataanis-

saat naatsorsuutigineqarpoq. 

 

Peqatigisaanillu erseqqissaatigineqassaaq Kalaallit Nunaata kitaani Nuna allan-

ngutsaaliugaq pillugu nalunaarut suliassanut kommunini susassaqarfigineqartu-

nut allanngortitsissanngimmat. Kommunit aalajangiisinnaassuseqarnerat nalu-

naarutikkut allanngussanngilaq sinaakkusiussallu nalinginnaasut nunatsinni 

kommuninut tamanut atuuttut malinneqaannartussaapput. 

 

Kommunit akisussaaffeqarneranut tunngatillugu kingunerisassanik misissueq-

qissaarnermi allaaserineqarpoq aqutsisoqatigiinnut nunap allanngutsaaliukkap 

siunissami aqunneqarnissaa pillugu Naalakkersuisunut siunnersuisussanut 

sinaakkutissanik aalajangersaaviusinnaasumik aqutsinermut pilersaarummik 

qanoq suliaqartoqarsinnaanersoq, kommunillu aqutsisoqatigiit aalajangigaannik 

najukkami atortussanngortitsinissamut innuttaasullu ilisimasaannik misilitta-

gaannillu aqutsinermut ilanngussinissamut akisussaasuusut: 

 

”5.1    Kommunit qullersatut akisussaaffeqarnerat 

Kommunit marluusut Kalaallit Nunaata Kitaani nunami allanngutsaaliukkami 

nunaminertanik aqutsinermut piginnaatitaapput. Kommunit pilersaarutaanni 

illersugassanngortitassanut tunngatillugu, taakkulu kommunit takornariarti-

tsinermut malittarisassiornerannut tunngatillugu eqqarsaatigineqarnissaannut 

(takornariartitsinermut inatsit tunngavigalugu), attaveqaasersuutinik pilersitsi-

nissamut, angallannermut ileqqoreqqusanut allanullu najukkami atulersitsinis-

samut akisussaasuullutik. Kommunimut pilersaarutit ileqqoreqqusallu nutar-

tikkat inatsisit atuuttut malillugit Naalakkersuisunit nalilersorneqartarnerat 

ingerlaannassaaq, taakkulu akerliliisinnaapput malittarisassat aqutsinermi 

sianiginiagassanut allanut naapertuutinngippata. Tunuliaqutissatut eqqaane-

qarsinnaavoq Tunup Avannaarsuani nunami allanngutsaaliukkami nunaminer-

tanik aqutsinermut piginnaatitaaneq Naalakkersuisuniimmat, nuna allanngu-

tsaaliugaq pineqartoq kommunip agguataarnerisa avataaniimmat. 

Illoqarfinni/nunaqarfinni innuttaasut peqataatinneqarnerat kommunit allaffis-

sornikkut ilusiliat pioreersut aqqutigalugit qulakkiissavaat (assersuutigalugu 

nunaqarfimmi aqutsisut/allaffiit). Innuttaasut pinngortitaq uumasullu pillugit 

ilisimasaminnik, najukkami atuinissamut soqutigisat, akornusersuinernillu 

takusaminnik avitseqateqarnissamut, aammalu najukkami takusatik naliliinitillu 

tunngavigalugit aqutsinermut siunnersuutinik saqqummiussinissaminnut periar-

fissaqarnissaat eqqarsaataavoq. Ilisimasat pineqartut aqutsisoqatigiinnut 

apuunneqartassapput nunallu allanngutsaaliukkap aqunneqarnerani atorne-

qassallutik. 

Kommunit nunamik allanngutsaaliukkamik annertusisamik nakkutilliisinnaapput 

park rangers-inillu sulititsinissamut periarfissaqarlutik. Kalaallit Nunaanni 

Aalisarnermut Piniarnermullu Nakkutilliisoqarfiup sumiiffimmi nakkutilliineq 

nalinginnaasoq ingerlatiinnassavaa.” 

 

Aammattaaq Kommuneq Qeqertaliup tusarniaanermi akissutaanut oqaaseqaatiti 

takukkit Skema 1-imi Kapitali 4, §§ 16-19-ip ataani. 

 

Naalakkersuisoqarfiup ataatsimut nalilerpaa nuna allanngutsaaliugaq sumiiffiup 

aqunneqarnerani najukkami akuutitsinerup nukittorsarneqarneranut iluaqutaas-

sasoq kommunillu aalajangiiniarneranni, atortussanngortitsineranni innuttaa-

sunillu peqataatitsineranni kommunit eqeersimaartumik suleqataanerannut 

tapersersuilluni. 

 

2) Najukkani isummersuutinut tunngatillugu tusarniaanerup ingerlanneqarnera  

Tusarniaanermi akissummi oqaatigineqarpoq tusarniaanermut piffissaliussap 

sivitsorneqartariaqarnera politikkikkut siammasissumik isumaqatigiissutigine-

qartoq. Amerlanerussuteqartut KNAPP-qarfinnit Attumit, Kangaatsiamit, Ikera-

saarsummit, Iginniarfimmit Niaqornaarsummiillu kissaatigineqartut taperserpaat, 

sumiiffiit taakku kalluarneqarnerpaasussat ilagimmatigit tusarniaanermilu akis-

suteqarnissaminnut piviusumik periarfissaqartariaqarmata. 

 

Pinngortitamut Avatangiisinullu Naalakkersuisoqarfik 

Soqutigisallit aamma Kommune Qeqertalik tassanilu innuttaasut Kalaallit 

Nunaata kitaani Nuna allanngutsaaliukkamut nutaamut sinaakkutissat ineriar-

tortinneqarnerannik suliamut ukiut arlallit ingerlanerini tunniussaqartarsimapput: 

• Kalaallit Nunaata kitaani nuna allanngutsaaliukkamik nutaamik 

pilersitsinissamut suliniummik ineriartortitsinissamut 

aningaasalersorneqarnissaatalu qulakkeernissaanut kommuni Qeqqata 

Kommunia aamma Pinngortitamut Avatangiisinullu 

Naalakkersuisoqarfik peqatigalugit 2020-mi aallarnisaaqataavoq 

aqutsisoqatigiillu pisortatigoortut 2024-p aallartinnerani 

pilersinneqarneriniilli eqeersimaartumik suleqataalluni. 

• Nuna allanngutsaaliukkamik suliniut pillugu 2022-2023-mi innuttaasunik 

ataatsimiititsisoqarpoq ilaatigut Attumi, Kangaatsiami, 

Niaqornaarsummi, Aasianni Qasiannguanilu. 

• Ilisimasanik katersineq annertooq Pinngortitaleriffimmit (GN) 2024-mi 

ingerlanneqarpoq, tassanilu kommunit innuttaasullu ilaatigut sumiiffiit 

najukkami atuinermut pingaarutillit titartarnissaannut aamma periarfissin-

neqarput.  

• Kommuni aamma Pinngortitamut Avatangiisinullu Naalakkersuisoqarfik 

aggustimi 2024-mi KNAPK-mut Aasiannilu sunngiffimmi pinialuttartu-

nut ilisimatitsinertalimmik ataatsimiititsipput (peqataasut 25-30-t miss.), 

naalakkersuisoqarfiup sinniisuata suliniut pillugu nassuiaateqarnissaa 

siunertaralugu kommunalbestyrelsip ataatsimiinneranut peqataaneranut 

atatillugu. 

• Ilisimasanik katersineq uppernarsarneqarpoq nalunaarutissatullu 

missingiut 2025-mi innuttaasunik ataatsimiititsinerni saqqummiunneqar-

poq, ilaatigut Aasianni, Qasiannguani, Niaqornaarsummi Kangaatsiamilu. 

• Kommunalbestyrelsip novembarimi 2025-mi ataatsimiinnerani 

Borgmesteri Malik Berthelsen, Qeqqata Kommunia, aamma Pinngortita-

mut Avatangiisinullu Naalakkersuisoqarfik, naalakkersuisoqarfiup pisor-

taa immikkoortortaqarfimmilu pisortaq peqataapput. Ataatsimiinnermi 

akunnernik marlunnik sivisussusilimmi kommunalbestyrelsi ataatsimee-

qataasullu allat nuna allanngutsaaliugaq pillugu Borgmesterimut Malik 

Berthelsenimut naalakkersuisoqarfiullu sinniisuinut apeqqarissaarput. 

• Tamanut ammasumik tusarniaanermi decembari 2025-mit marsi 2026-

mut ingerlanneqartumi tusarniaanermi atortussat marloriarlugit nassiun-

neqarput (decembarimi februaarimilu). Atortussat kommuninut KNAPK-

mullu nassiunneqarput, soqutigisalinnut attuumassutilinnut allanut ag-

guaanneqarnissaat piumasarineqarluni. Tusarniaaneq sapaatit akunnerinik 

qulinik sivisussuseqarpoq taamaalillunilu qaammatinit marlunnit 

inatsimmi aalajangersarneqartunit sivisunerulluni. 

• Tassungalu ilanngullugu tusarniaaneq pillugu inuit attaveqaqatigiittarfii-

sigut arlaleriarluni paasititsiniaasoqarpoq innuttaasunut saaffiginnittunik 

(pinngortitap paarsisui, tusarniaanermut isaavimmi aammalu sunniiniar-

tartut paasititsiniaanerisigut). Paasititsiniaanermi atortussat aamma 

kommuninut atugassanngortinneqarput.  

 

Pinngortitamut Avatangiisinullu Naalakkersuisoqarfik tamanna tunngavigalugu 

naliliivoq ukiut ingerlanerini amerlasuunik assigiinngiiaartunillu periarfissaqarsi-

masoq innuttaasut suliap aallartisarnerani ilanngussaqarnissaannut aammalu 

tusarniaanermut atatillugu. Aammattaaq eqqaaneqassaaq kommunit aqutsisoqa-

tigiinni sumiiffiup siunissami aqunneqarnissaanik isumaginnittussani suleqataa-

ginnassammata, taamatuttaarlu nalunaarummi siunertaasut naapertorlugit sumiif-

fiup naleqquttumik aqunneqarnissaa qulakkeerniarlugu Ilisimasatoqqat atuisullu 

ilisimasaat annertuumik pingaartinneqarlutik. Taamaalilluni sumiiffiup siunis-

sami aqunneqarnissaanut kommuninut innuttaasunullu siunissami ilanngussaqar-

nissaminnut periarfissaqarluarput. 

 

3) Oqaatsip tupit / toqqit atorneqarnera 

”§ 4 imm. 3-mi oqaaseq tupit allanngortinneqassaaq toqqit atortussanngorlugu, 

isumaat assigiinngimmata.” 

 

 

 

file://///noxafs01/citrix$/Redir/mtha/Desktop/Imaqarniliaq_Kommunalbestyrelsen_26_11_2025.pdf

Pinngortitamut Avatangiisinullu Naalakkersuisoqarfik  

Oqaaseq ”tupit” nalunaarut tamakkerlugu atorneqarpoq (kalaallisoortaani), 

naalakkersuisoqarfiulli ”toqqit”-nik taarserneqarnissaanik kissaateqartoqarnera 

akueraa. 

  

4) Sumiiffiup ilaa C 

”Sumiiffiup ilaanut C-mut ullut nunaminertallu pillugit paasissutissat 

akerleriipput: - 15. juuli – 30. septembari ilanngussami 1-imi vs. 15. juuni – 30. 

septembari misissueqqaarnermi. - 47,92 km² ilanngussami 1-imi vs. 

misissueqqaarnermi 275,6 km².”  

 

Pinngortitamut Avatangiisinullu Naalakkersuisoqarfik  

Sumiiffiup ilaani C-mi sumiiffinni marlunni nunaminertap najukkami kissaatigi-

neqartut malillugit naleqqussarneqarneranut atatillugu allanngorpoq. 

Kukkusoqarneratigullu kisitsisit naleqqussarneqartut kingunerisassanik misissui-

nermut ilanngunneqarsimanngillat. Erseqqissaatigineqarneranut naalakkersuiso-

qarfik qujavoq aammalu paasissutissiissutigalugu tamanut ammasumik tusar-

niaasoqarnerata kingorna Sumiiffiup ilaani A-mut naleqqussaasoqarsimammat, 

nunaminertarlu taanna aamma naqqiissuteqarfigineqassalluni. 

 

5) Kingunerluutaasinnaasunik naliliinerit 

”Misissueqqaarnermi kingunerluutaasinnaasut allaaserineqarput soorlu: 

“kulturikkut aningaasaqarnikkullu ingerlatanik annaasaqarneq … iluanaarutinik 

naligiinngitsumik agguataarineq … najukkani attaveqaasersuutinut tatisineq …” 

Immikkoortut taakku erseqqinnerusumik nassuiarneqartariaqarput. 

Erseqqissuunnginnerat nalunaarutip kingunerisinnaasaata nalilernissaanut 

ajornakusoortitsipput suliatigullu pitsaassutsimik qularnaareqqinnissamik 

pisariaqartitsisoqarneranik tapersiillutik.” 

 

Pinngortitamut Avatangiisinullu Naalakkersuisoqarfik 

Kingunerluutissatut qulaani aamma kingunerisassanik misissueqqissarnermi 

taaneqartut tassaapput kingunerluutaasinnaasut Visit Greenlandip aamma 

Aalborg Universitetip ilisimatuutut nalunaarusiaani suussusilerineqartut. 

Kalaallit Nunaata kitaani nuna allanngutsaaliukkamut nutaamut tunngatillugu 

naliliinerit aalajangersimasut taamaalillutik pineqanngillat, tamannalu oqaa-

sertalernerani erseqqissarneqassaaq. Nalunaarusiami aamma oqaatigineqarpoq 

takornariaqarnermik inuussutissarsiutip ineriartortinneqarneranut atatillugu 

kingunerluutaasinnaasut pakkersimaarneqarsinnaasut. Taamaattumik najukkami 

takornariaqarnerup ineriartortinneqarneranut atatillugu kingunerluutaasinnaasut 

iliuuseqarfiginissaat kommunimut ingerlataqartunullu allanut ajornanngilaq. 

Tamanna aamma kingunerisassanik misissueqqissaarnermi erseqqissarneqassaaq. 

 

 

Aalisarnermut, Piniarnermut, Nunalerinermut Imminullu Pilersornermut 

Naalakkersuisoqarfik 

 

1 VICEBORGMESTERIMUT KINGUNEQARTITSINEQ 

Aalisarnermut, Piniarnermut, Nunalerinermut Imminullu Pilersornermut 

Naalakkersuisoqarfiup oqaatigaa kingunerisassanik misissueqqissaarnermi 

nalilerneqartoq aalisarnermut kingunerisassat killeqartupilussuussasut, 

tamatumali oqaatigineqarneranut suna tunngavigineqarnersoq oqaatigineqan-

ngitsoq. Aalisarnermut, Piniarnermut, Nunalerinermut Imminullu Pilersornermut 

Naalakkersuisoqarfik tusarniaanermi akissuteqarluni ima allappoq: 

”Pingaarnerusutigut killilersuinerit siunnersuutigineqartut sumiiffiit 

immikkoortuisa angissusaannut piffissanullu killilersuinerit atuuffigisassaannut 

tunngatillugu killeqartutut oqaatigineqarsinnaapput. Sumiiffiit immikkoortuini A-

mi aamma B-mi aalisarnerup tamarmiusup annikitsuinnaanera tunngavigalugu 

(aalisarnermut piniarnermullu kisitsisaataasivimmit paasissutissat aamma 

KANUAPNA-mit paasissutissiissutigineqartut tunngavigalugit ), aammalu 

sumiiffinnut B-miittunut tunngatillugu killilersuinerit qaammat ataasiinnaq 

atuuttussaanerat pissutigalugu – taava aalisarnermut immikkoortortaqarfiup 

killilersuinerit siunnersuutigineqartut eqqarsartoqartippallaanngilai, 

inuussutissarsiutigalugu aalisarnermut kingunerisassanut tunngatillugu.” 

 

Pinngortitamut Avatangiisinullu Naalakkersuisoqarfik 

Kingunerisassanik misissueqqissaarnerup suliarineqarneranut atatillugu 

Pinngortitamut Avatangiisinullu Naalakkersuisoqarfiup aqutsisoqatigiinni 

ilaasortat qinnuigai, suliassaqarfigisaminnut atatillugu, nuna allanngutsaaliukka-

mut tunngatillugu kingunerisassaasinnaasunik saqqummiusseqqullugit. 

Sumiiffiup ilaani A-mi isersinnaaneq, taamatullu aalisarsinnaaneq, piffissami 

sivikinnerusumi inerteqqutaassaaq (Sumiiffiup ilaa B nunamiippoq). 

Aalisarnermut, Piniarnermut, Nunalerinermut Imminullu Pilersornermut 

Naalakkersuisoqarfimmit tusarniaanermi akissut suliatigullu tunngavilersukka-

mik naliliineq Pinngortitamut Avatangiisinullu Naalakkersuisoqarfiup pingaar-

tippaa. Naliliineq taanna kingunerisassanik misissueqqissaarnermut ilanngunne-

qassaaq. 

 

2) Sunngiffimmi pinialuttartunik peqataatitsineq 

Sunngiffimmi pinialuttartunik peqataatitsineq Aalisarnermut, Piniarnermut, 

Nunalerinermut Imminullu Pilersornermut Naalakkersuisoqarfimmit apeqqu-

tigineqarpoq sumiiffimmilu sunngiffimmi pinialuttartut allagartaasa inuussu-

tissarsiutigalugu piniartut allagartaannit amerlanerujussuunerat oqaatigalugu. 

 

Pinngortitamut Avatangiisinullu Naalakkersuisoqarfik 

Sunngiffimmi pinialuttartut suliamut assigiinngitsutigut ilanngussaqarnissa-

minnut periarfissaqarsimapput. Pinngortitamut Avatangiisinullu Naalakkersuiso-

qarfik kommunillu tamanut ammasumik innuttaasunik ataatsimiititsisimapput, 

innuttaasullu kikkulluunniit tamanut ammasumik tusarniaasoqarnerani tusarniaa-

nermi akissuteqarnissaminnut periarfissaqarsimallutik. Aammattaaq Pinngortita-

leriffiup nunamut allanngutsaaliukkamut tunuliaqutissatut nalunaarusiaanut 

ilisimasanik katersinermi ingerlatalinnik susassaqartunik akuutitsinissaminnut 

kommunit periarfissaqarsimapput. Aalisarnermut, Piniarnermut, Nunalerinermut 

Imminullu Pilersornermut Naalakkersuisoqarfik aamma aqutsisoqatigiinni 

peqataasimavoq, tassunga ilanngullugu nalunaarutip kingunerisassallu pillugit 

misissueqqissaarnerup ilusilernissaanik suliaqarnermi. Ilisimasanik katersineq, 

innuttaasunik ataatsimiititsinerit tusarniaanermilu akissutit tamarmik nalunaa-

rummi aalajangersakkanut maanna atuuttunut, aammalu kingunerisassat pillugit 

misissueqqissaarnermut ilanngussaqarfiusimapput. 

Naalagaaffiup Politiivi aamma Kalaallit Nunaanni Politiit 

Kalaallit Nunaanni Politiit takornariaqarnikkut ingerlatat amerlisinnaanerat 

tamatumalu kingunerisaanik annaassiniartarnikkut upalungaarsimanerup 

annertusarneqarnissaata pisariaqarsinnaanera ernumanartoqartippaat. 

Peqatigisaanillu nunap allanngutsaaliukkap umiarsuarnik takornariartaatinik 

nunap allanngutsaaliukkap kangerluinut ussagartitsisinnaanera politiinit 

ernumassutigineqarpoq.  

 

Pinngortitamut Avatangiisinullu Naalakkersuisoqarfik 

Nunamik allanngutsaaliukkamik pilersitsisoqarnera sumiiffimmi umiarsuarnik 

takornariartaatinik amerlanerusunik kinguneqarsinnaanera tamatumalu ajutoor-

toqarsinnaanerata aarlerinaateqarneranik annertunerulersitsisinnaanera annaas-

siniartarnikkullu upalungaarsimanerup nukittorsarneqarnissaanik pisariaqartitsi-

sinnaanera Pinngortitamut Avatangiisinullu Naalakkersuisoqarfiup isumaqatigaa. 

Sumiiffimmi umiarsuarnut takornariartaatinut ullumikkut immikkut maleruagas-

saqanngilaq. Nuna allanngutsaaliugaq sumiiffiup sunnertianerata eqqumaffigine-

qarnerulerneranik kinguneqarsinnaavoq taamaalillunilu sammisap inatsisilior-

nermi pissutsinik taakkuninnga maleruagassiorfiusumi isumagineqarneranik 

kinguneqarluni, soorlu assersuutigalugu zonenut immikkoortiterinikkut, 

Takornariartitsinermik ingerlataqarneq aamma inuussutissarsiutigalugu 

ingerlatsinermi zonenut immikkoortiterineq il.il. pillugit Inatsisartut inatsisaat 

nr. 62, 25. novembari 2024-meersoq naapertorlugu (takornariaqarnermut 

inatsit). Peqatigisaanik nalilerneqarpoq Kalaallit Nunaata kitaani nuna 

allanngutsaaliukkap Tunup avannaarsuani Nunap allanngutsaaliukkap oqilisaa-

vigineqarnissaanut aamma iluaqutaasinnaassasoq, tassani umiarsuarnik takorna-

riartaatinik ingerlatsisoqarnera annaassiniartarnikkut upalungaarsimanermut 

ullumikkut suli annertunerusumik unammilligassaqartitsimmat. 

 

Naalakkersuisut nuna tamakkerlugu takornariartitsinermut immikkoortumi 

pilersaarutaanni takornariaqarnerup periusissiukkamik inuussutissarsiutaanera 

aalajangersarneqarpoq inuussutissarsiutip, inuiaqatigiit atugarissaarnerullu 

nukittorsarnerisigut nunamut tamarmut naleqarnerulersitsissalluni. 

Takornariartitsinermut immikkoortup ineriartortinneqarnerata ukkatarineqarnera 

taamaalilluni politikkikkut pingaarnersiorneqarluni periusissiaasoq. 

 

Ernumassuteqarneq saqqummiunneqartoq kingunerisassat pillugit misissueqqis-

saarnermi allaaserineqarlunilu itinerusumik sammineqassaaq. Aqutsisoqatigiit 

takornariartitsinikkut attaveqaasersuutit ineriartortinnissaannut sumiiffinnik 

killiliisinnaasumik aqutsinermut pilersaarummik suliaqarniarput, kommunillu 

takornariaqarnermut inatsit aqqutigalugu inuussutissarsiutigalugu takornariarti-

tsinermut maleruagassiornissamut periarfissaqarlutik. Takornarianik imaatigut 

angallassinerup maleruagassiornissaa, tassunga ilanngullugit imaatigut isuman-

naallisaaneq annaassiniartarnikkullu upalungaarsimaneq pillugit apeqqutit 

taamaalillutik inatsisiliornermi attuumassuteqartumi allami sinaakkutissat iluanni 

isumagineqartariaqarput.  

Issittumi Sakkutooqarfik 

Issittumi Sakkutooqarfik naliliivoq ”Kalaallit Nunaata kitaani nuna allan-

ngutsaaliukkamik nutaamik pilersitsineq Kangerlussuarmi eqqaanilu sakkutuut 

sungiusartarnerannut sunniuteqarsinnaavoq imaluunniit toqqaannartumik 

pinngitsoortitsisinnaalluni. Nuna allanngutsaaliukkap pilersinneqarnera 

Illersornissaqarfiup Kangerlussuarmiititaqarneranut ajornakusoortitsisin-

naavoq, tassunga ilanngullugit attaveqaasersuutit sakkutooqarnikkullu ator-

tulersuutit pisariaqartut annertusarnissaannut periarfissanut, nunaqarfiup 

sumiiffillu eqqaaniittut sungiusartarfittut atorsinnaanissaanut annertuumik 

pisariaqartinneqartunut.  

 

AKO-p Kangerlussuaq  nunami sakkutuut sungiusartinnissaannut sakkutuullu 

silaannakkut immikkoortuinut ataasiakkaanut atorniarlugu maannakkorpiaq 

pilersaarusiorfigaa. AKO-p aamma naatsorsuutigaa nunami sakkutuut 

amerlisarneqassasut, taamaattumillu ooqattaasartarfimmik aalajangersi-

masumik pilersitsinissaq Kangerlussuarmilu sungiusarfissamik aalajangersi-

masumik pilersitsinissaq pisariaqartinneqassasoq. Nunap allanngutsaaliukkap 

inissisimaffissaatut siunnersuutigineqartumut tunngatillugu siunissami ooqat-

taasartarfiliassaq sungiusarfissarlu Kangerlussuup kujataatungaani inissinne-

qartussaassaaq, tamannalu piffissaq ungasinnerusoq eqqarsaatigalugu imaa-

sinnaavoq inissiiffissatut naleqqutinngitsoq. AKO-p naggasiutigalugu Kanger-

lussuarmi siunissami aningaasalersuinerusinnaasut ernumassuteqarfigalugit 

oqaatigaa, sungiusarfissatigut periarfissat minnerunngitsumillu ingerlatsinikkut 

suliassat annertunerusumik killilerneqassagaluarpata.     

 

Siunissami ooqattaasarfissap sungiusarfissallu inissisimaffissaasa sumiiffimmut 

pilersaarusiortoqarneranut ilanngunneqarnissaat kaammattuutigineqarpoq.” 

 

Pinngortitamut Avatangiisinullu Naalakkersuisoqarfik 

Nunap allanngutsaaliukkap kujataatungaa, Kangerlussuup avannaatungaani 

inissisimasoq, illersuinissamut aalajangersakkanut ullumikkut ilaatinneqareerpoq 

Ramsareqarfimmut aamma UNESCO-p Nunarsuarmiunut kingornussassan-

ngortitaanut Aasivissuit – Nipisat tunngatillugu. Aammattaaq Kangerlussuup 

pigisaani ullumikkut annertuumik takornariaqarnikkut ingerlatsisoqareerpoq, 

pingaartumik nunap allanngutsaaliukkap kujataani. Nunami allanngutsaaliuk-

kami takornariaqarnerup nunap allanngutsaaliukkap annertusaasinnaanera 

allanngortitsisinnaaneralu Pinngortitamut Avatangiisinullu Naalakkersuisoqar-

fiup isumaqatigaa, annertuumilli ingerlatsisoqareermat illersuinissamut iliuu-

sissat atuutereermata, naalakkersuisoqarfik naliliivoq nuna allanngutsaaliugaq 

sumiiffimmi soqutigisanut pioreersunut annertunerusumik allanngortitsinissaa 

naatsorsuutigineqanngitsoq. Issittumili Sakkutooqarfiup pisariaqartitsinera 

naalakkersuisoqarfiup paasisinnaavaa tamannalu ingerlatsisut susassaqartut 

suleqatigalugit aaqqiissuteqarfiginissaa siunnersuutigalugu, tassunga ilan-

ngullugu Kangerlussuarmut aqutsinermut pilersaarummut pioreersumut 

aqutsisoqatigiit suleqatigalugit, sumiiffimmi Kangerlussuup pigisaani 

piniarnermik takornariaqarnermillu soqutigisanik suliaqarnerusut - 

https://pilersaarut.qeqqata.gl/media/1216/forvaltningsplan_kangerlussuaq_dk_ju

ni2010.pdf  

 

https://pilersaarut.qeqqata.gl/media/1216/forvaltningsplan_kangerlussuaq_dk_juni2010.pdf
https://pilersaarut.qeqqata.gl/media/1216/forvaltningsplan_kangerlussuaq_dk_juni2010.pdf

AECO 

Kalaallit Nunaata kitaani nuna allanngutsaaliukkamik nutaamik pilersitsinis-

samik siunnersuut AECO-mit ilassilluarneqarpoq oqaatigineqarlunilu Kalaallit 

Nunaata kitaani nunamik allanngutsaaliukkamik pilersitsineq nunat isikkuisa 

ataqatigiinnerusut pinngortitallu ataqatigiinnerisa illersornissaannut periar-

fissanik nukittorsaasinnaasoq sumiiffimmut isersinnaanernermut atuinissamullu 

sinaakkusersuisoqarneratigut. 

 

Nunamik allanngutsaaliukkamik pilersitsiniarnermi siunertamut taakku naa-

pertuupput aamma nunat uumasullu assigiinngitsut imminnut ataqatigiinnerisa 

tunngaviusumik nunami tassani suliaqartarnerit sunniinerinik samminnilluni 

illersorneqarnissaannik tapersersuillutik, kikkut suliaqarnerinik samminnilluni 

illersuinani. AECO-p malittarisassaani allassimasoqarpoq AECO-mi ilaasortat 

tamarmik AECO-p suliaqarfiani tamarmi dronemik atuinermut, pinngortitami 

mianerinnilluni angalanermik aamma suliaqarfimmi suliaqarnermi killilersuutis-

satut siunnersuutaasunut naapertuuttumik naasunik katersinissaminik inerteqqu-

taasunik malittarisassanik malinnissallutik pisussaaffeqarput. 

 

AECO sumiiffimmi nunap allanngutsaaliukkap inissisimaffigisaani umiarsuarnik 

takornariartaatinik paasisassarsiornissamik ingerlatanik siornatigut nalunaarsuisi-

manngilaq siunnersuullu Kalaallit Nunaata Kitaani taamatut angalasoqarnissaa-

nik pilersaarusiornermut ingerlatsinissamulluunniit sunniuteqassanngitsoq 

nalilerlugu. AECO aammattaaq naliliivoq nuna allanngutsaaliugaq takornariaqar-

nikkut ineriartortitsinermut nukittorsaasinnaasoq, sumiiffimmut siunertaasoq 

pinngortitamilu naleqartitat ersarissumik paasissutissiissutigineqarpata aammalu 

tikeraanut naleqquttunik attaveqaasersuutinik pilersitsisoqarpat. 

 

Pinngortitamut Avatangiisinullu Naalakkersuisoqarfik 

Takornariaqarnikkut ineriartortitsinissamik periarfissaqarnerata tapersersorneqar-

nera Naalakkersuisoqarfiup kingunerisassat pillugit misissueqqissaarnermi 

ilanngutissavaa aammalu paasissutissiinissap tikeraanullu attaveqaasersuuteqar-

nissap pingaaruteqassusiata saqqummiunneqarnera sumiiffimmi takornariaqarne-

rup ineriartortinneqarneranik suliap ingerlateqqinneranut ilanngutissallugu. 

 

 

4. Inerniliineq aamma inaarutaasumik 

nalunaarutissatut siunnersuutit 
Ataatsimut isigalugu immikkoortut ilaat pillugit aalajangersakkat, naasunik 

katersinerup, tupertortarnerup, attaveqaasersuusersuinerup, kinguneqaatissiisar-

nerup aamma nunap assinganik ilanngussisarnerup iluarsiiffiginissaannik 

tusarniaanermut akissutit kinguneqarsimasut, taamaanneranilu nunap allanngu-

tsaaliukkap pingaarnertut anguniagai suli amerlasuunit tapersersorneqartut. 

 

Tusarniaanermi akissutit makkuninnga naleqqussaanernik kinguneqarput: 

§ 6, nunap assinganik ilanngussaq ilanngullugu (illersuinermi zonenut 

immikkoortiterineq) 

§§ 7-10 (naasunik katersineq) 

§ 12 (unnuigallarnerit) 

§ 16 (attaveqaasersuutinik pilersitsineq) 

§ 20 (aqutsinermut pilersaarut) 

§§ 22-23 (immikkut akuersissuteqartarnermut kingunerititassanullu 

aalajangersakkat) 

 

Taakku Skema 1-mi allaaserineqarput. 

 

 
Med venlig hilsen 

Inussiarnersumik inuulluaqqusillunga 

Kind Regards 

 
Mettelise Fritz Hansen 

 
Allaffimmi Pisortaq - Pinngortitaq 

Afdelingschef - Natur 

Head of Department 

 

 
 

Naalakkersuisut - Namminersorlutik Oqartussat - Government of Greenland 

 
Pinngortitamut Avatangiisinullu Naalakkersuisoqarfik  

Pinngortitamut Avatangiisinullu Naalakkersuisoqarfik 

Ministry of Nature and Infrastructure 

 
P.O. Box 1614, 3900 Nuuk 

Oq./Tel.: +299 34 52 57 / +299 25 28 78 

 

E-mail: mtha@nanoq.gl 

www.naalakkersuisut.gl  

  

mailto:mtha@nanoq.gl
http://www.naalakkersuisut.gl/

5. Ilanngussaq 1 – Soqutigisallit tusarniaanermi 

akissuteqartut allattorsimaffiat 
 

 
Pinngortitamut Avatangiisinullu Naalakkersuisoqarfik tamanut ammasumik 

tusarniaanermut atatillugu soqutigisalinnit makkunannga tusarniaanermi 

akissutinik pissarsivoq: 

- Aalisarnermut, Piniarnermut, Nunalerinermut Imminullu Pilersornermut 

Naalakkersuisoqarfik 

- Isumaginninnermut, Suliffeqarnermut Nunamullu Namminermut 

Naalakkersuisoqarfik 

- Ineqarnermut Attaveqaasersuutinut, Isorliunerusunullu 

Naalakkersuisoqarfik 

- Ilinniartitaanermut, Kultureqarnermut, Timersornermut 

Ilageeqarnermullu Naalakkersuisoqarfik 

- Kalaallit Nunaanni Aalisarnermut Piniarnermullu Nakkutilliisoqarfik 

(KANUAPNA) 

- Qeqqata Kommunia 

- Kommune Qeqertalik 

- Qeqertalik business Council 

- Issittumi Sakkutooqarfik 

- Naalagaaffiup Politiivi 

- Kalaallit Nunaanni Politiit 

- Pinngortitaleriffik 

- AECO 

- Oceans North Kalaallit Nunaat 

- ICC (piffissaliussaliussaq kingorna tiguneqarpoq) 

 

Taakku kapitali 2-4-mi ilaatinneqarput Naalakkersuisullu tusarniaanermut 

isaavianni nassaarineqarsinnaassallutik. 

 


